
Data oso sinbolikoak hurbiltzen ari 
dira gure kulturan eta gure herrian: 
badatoz Gabonak. Jai hauek 
bizitzeko modu asko daude. Pertsona 
eta bizitza ikusteko dauden adina, 
seguru asko. Pentsakera mota 
desberdinak dauden bezainbeste, 
azken finean. 

Festa horietaz modu batera ala 
bestera gozatzea erabakita ere, 
badago ahaztu ezin dugun kontu bat: 
Eguberrien iruditeriaren erdigunean 
Belen dago, edozein motatako 
sinesmenik izan ala ez.

Eta gu, Lasarte-Oria Palestinarekin 
Herri Ekimenaren bueltan 
antolatzen garen pertsonok, Belen 
gogoratzen dugu gaur, Belen 
Palestinan dagoelako.

Bi urte baino gehiago daramatzagu 
kalera irteten eta Israelgo estatu 
sionista Palestinaren aurka egiten 
ari den genozidioa salatzen. Uste 
dugu zuzenean interpelatzen 
gaituztela garai hauek eta 
Palestinara begiratzera bultzatzen 
gaituztela. Ariketa hori ez dugu 
egiten soilik edonork eskubidea 
duelako festa egun hauek aske eta 
bakean bizitzeko, ospatzeko modua 
edozein izanda ere; ariketa hori 
egiten dugu baita ere, lehen esan 
dugun bezala, Eguberrien 
iruditeriako erdigunea Belen delako. 
Eta Cisjordaniako herri hori 
sionisten jazarpenaren pean dago 
baita ere.

Gure txikiek abestu eta Mari 
Domingiren zain dauden bitartean, 
herriko kaleak apaintzen dituzten 
argiak liluratuta begiratzen dituzten 
bitartean, haur palestinarrak oihuka 
ari dira. Oihuka, Israelgo estatu 

terroristak eragiten dien min fisiko 
eta moralagatik.

Sinestunak direlako ala toki 
horrek duen sinbolismoak 
eraginda, Beleni abesten diote 
zenbaitek. Han, Palestinan, negarra 
egiten diote. Mari Domingirengan 
pentsatzen dugu guk; beraien 
helburua egunero bizirautea da, 
kolonoren nahiz lehergailuren 
batek edota goseak akaba ez 
ditzaten. Maite ditugunekin egun 
hauez gozatzean pentsatzen dugu 
guk; beraiek negar egiten diete 
inperialismoak eta apartheidak 
aldamenetik kendu dizkietenei. 

Lasarte-Oria Palestinarekin Herri 
Ekimeneko kideok eskerrak ematen 
dizkiogu TXINTXARRI aldizkariari, 
tarte honen bidez aukera eman 
digulako, beste behin ere, bizirauten 
jarraitzeko helburuz Palestinako 
herriak egunero aurrera daraman 
borroka gogoratzeko. Ez dezagun 
Palestinari buruz hitz egiteari utzi, 
ez dezagun euren erresistentzia 
ariketa babesteari utzi; ez dezagun 
ahaztu Palestinan dagoela Belen.

Urteko garai honetan sartzear 
gaudela baliatu nahi dugu 
herritarrei honakoa ohartarazteko: 
zer erosi eta zer ez hautatzea 
palestinar herria babesteko beste 
modu bat izan daiteke, produktu 
israeldarrak boikoteatuta. Produktu 
horiek zeintzuk diren identifikatzeko 
No Thanks bezalako aplikazioak 
erabil ditzakete edo, bestela, BDZ 
mugimenduak sarri argitaratzen 
duen informazioa kontsultatu 
dezakete. Kontsumitzaile gisa ere 
Palestina lagundu dezakegu!

Ibaitik itsasora, Palestina libre! 

Belen Palestinan dagoelako
LASARTE-ORIA PALESTINAREKIN HERRI EKIMENA

Txintxarri
Kolore berezia hartuko du he-
rriak hilaren 24an. Ez da gutxia-
gorako: urte luze baten ostean 
gugana etorriko dira Mari Do-
mingi eta Olentzero, euren lagun 
kuttunekin batera: Xixuko aha-
tea, Maritxu Teilatuko eta Po-
rrotx pailazoa. Gogotik ospatzea 
merezi duen gertakaria izanik, 
ongietorri polit bezain goxoa 

egiteko moduko egitaraua pres-
tatu du Ttakun Kultur Elkarteak, 
Lasarte-Oriako Udalaren lagun-
tzarekin.

Herriko ikastetxeetako guraso 
elkarteetako lagunak hasiko dira 
goiza girotzen, erdigunean ba-
rrena burutuko duten kantu ji-
rarekin. 11:00etan abiatuko dira, 
Okendo plazatik. Ordubeteko 
saioa egin ostean enparantza 

horretara itzuli eta indarrak 
berrituko dituzte txokolate bero 
eta goxoa hartuta.

Ordu horretarako bertarako 
Antonio Mercero aretoan izango 
dira Mari Domingi eta Olentzero, 
eurekin tartetxo atsegin bat iga-
rotzeko asmoz joango diren he-
rritarrak (gaztetxoenak, batez 
ere) artatzeko. 12:00etatik 14:00eta-
ra arte ariko dira kontu kontari; 

antolatzaileek jakinarazi dutenez, 
txanda eta ordutegi guztiak agor-
tuta daude. 

Desfilea eta ikuskizuna
Atseden hartzeko tartetxo bat 
hartu ostean, Loidibarren pilo-
talekuan elkartuko dira Mari 
Domingi, Olentzero eta lagun 
guztiak, baita bertatik Okendo-
ra arteko ibilbidea eurekin egin-
go duten galtzagorriak eta ani-
maliatxoak ere. 17:30ean abia-
tuko dira.

Ordu erdiko ibilbidea egin os-
tean, Okendora ailegatu eta ikus-
kizun ederra emango dute, ber-
taratuko diren lasarteoriatar 
guztien aurrean.

Loidibarren pilotalekuan egin zuten ikuskizuna iaz, eguraldiagatik. Aurten, printzipioz, Okendo plazan bilduko dira. TXINTXARRI

Ongietorri polit bezain 
goxoa egingo diete
Menditik jaistear eta euren lagunekin elkartzear daude Mari Domingi eta Olentzero. 
Dagoeneko agendan gorriz markatutako egunean etorriko dira, hilaren 24an. 
Urtebeteren ostean berriz elkartzea motibo, merezi duten harrera jasoko dute Titare jostun taldea osatzeko 

deia egin du Ttakun Kultur 
Elkarteak: izena emateko 
epea hilaren 22tik 
urtarrilaren 12ra artekoa 
izango da: 695 78 53 89 
(WhatsApp) edo kultura@
ttakun.eus dira bideak. 
Hamabi lagunentzako tokia 
dago; asteartero bilduko dira 
osasun zentroko erabilera 
anitzeko gelan, 15:30etik 
17:30era.

Titare 
ikastaroa

Hilaren 24ko etorrera prestatzen ari 
direla jakinarazi dute Olentzerok, 
Xixuko ahateak eta Porrotx pailazoak.  
Horretarako, ezinbestekoa izango 
dute Mari Domingiren laguntza eta 
berarengana doazela jakinarazi dute 
QR kode hau eskaneatuta ikus 
dezakezuen bideoan. Gero eta 
gutxiago falta da!

Adi, badatozela!

Ezker-eskuin: Olentzero, Xixuko ahatea eta Porrotx pailazoa. TXINTXARRI

Txistorra, arto irinarekin egindako taloak 
eta gaztainak izango dira etziko (hilak 21) 
San Tomas eguneko azokako protagonista 
nagusiak, baina ez bakarrak. Ekitaldi 
berezi hori behar bezala ospatzeko 
egitaraua prestatu dute Ttakun Kultur 
Elkarteak eta Lasarte-Oriako Udalak, 
lankidetzan.

Eguerdiko hamabietan irekiko duten 
feriari azken ukituak eman bitartean, 
erdigunean barrena kantu jira egiteari 
ekingo diote Xumela koruko kideek. 
11:30ean hasiko dira eta bi orduz kale eta 
gainerako bazterrak alaituko dituzte euskal 
doinu ezagun ugari kantatu bitartean. 
Talde horretako kide ez izanda ere, 
jarduerarekin bat egin nahi duen oro 
animatu dute bertaratu eta erronda 
elkarrekin egitera.

Kaleetan musika protagonista den 
bitartean irekiko dute azoka (14:30ak arte) 
eta bertaratzen direnek talo (txistorrarekin, 
txokolatearekin ala hutsik) edota gaztaina 
erre goxoak eskatzeko aukera izango dute. 
Jatekoari laguntzeko ura, freskagarriak 
edota sagardoa izango dituzte aukeran. 
Arto irinarekin egindako opil horiek gure 
herriko talogile finek prestatzen dituzte; 
beraiekin egindako elkarrizketa aldizkari 

honetako hurrengo bi orrietan duzue 
irakurgai. Horri lotuta, atzo, hilak 18, 
berripaper hau inprentara bidaltzear 
genuenean, Ikastaloa izeneko jarduera 
egin zuten Ttakunenea elkartean. 70 bat 
pertsonak jaki hori prestatzeko gakoak 
ezagutu zituzten talogileen beraien 
eskutik.

Gisa honetako jardueretan ohikoa izaten 
da enparantza erdian herritarrak gorputza 
astintzen ikustea. Horixe bera egingo dute 
Plaza Dantza egitasmoko eta Erketz EDT 
taldeko lagunek, 13:00etatik 14:00etara. 
Xumelakoek bezala, hauek ere herritar oro 
animatu dute Okendon egingo duten 
borobileko kide izatera.

Azkenik, antolatzaileek azokara 
bertaratzeko deia egin dute, ahal dela, 
baserritar jantzita.

Sorrera, XIX. mendean 
San Tomas eguna festa girokoa izan ohi da 
guretzat: baserritar jantzi, kuadrillarekin 
edo familiarekin elkartu, taloak eta 
gaztainak jan, sagardo trago batzuk edan... 

Bada, jarduera horrek bestelako izaera 
zuen lehen, zehazki, XIX. mendean. Garai 
horretan, baserritarrak ziren pertsona 
gehienen etxabeak ez diren beraienak, 
lurjabe handienak baizik. Hori horrela, 
abenduaren 21ean herri eta hirietara 
jaisten ziren maizterrak, nagusiei 
ordaintzera. Dirua ez ezik, euren produktu 
onenak jaisten zituzten.

Egun horretan baserrietatik hirietara 
joaten zirela baliatuta, jaisten zutenaren 
soberakinak biztanleen artean saltzen 
hasi ziren eta orduantxe eratu zituzten 
aurreneko azokak; nabarmenenak 
Donostiakoa eta Bilbokoa ziren (gaur egun 

ere bai, Azpeitiakoarekin batera). 
Denborak aurrera egin ahala, gero eta 
festa girokoago feriak aurrera eramaten 
hasi ziren Euskal Herriko toki askotan, 
baita Lasarte-Orian ere. Urteak dira 
ekimen hori Ttakun Kultur Elkarteak eta 
udalak antolatzen dutela, arestian 
aipatutako produktu eta jarduera horiekin 
batera euskara egon dadin plazaren 
erdian.

TXINTXARRI aldizkariak bertatik bertara 
jarraituko du Lasarte-Oriako San Tomas 
azoka. Kronika, argazkiak eta bideoak 
www.txintxarri.eus atari digitalean izango 
dituzue ikusgai egun horretan bertan. 

Ttakuneneako 'Ikastaloa'-n edota Okendo plazan, talogile taldekoak beti bezain fin aritzen dira. TXINTXARRI

San Tomas ederki ospatzeko

XIX. MENDEAN SORTU ZITUZTEN 
AURRENEKO AZOKAK; OSPETSUENAK 
DONOSTIAKOA ETA BILBOKOA ZIREN

Maddi Noriega Zaldua
Ate joka dugu San Tomas Azoka; 
etzi, hilaren 21ean ospatuko dute 
Lasarte-Orian, igandearekin. 
Askotariko jarduerak iragarri 
dituzte Ttakun Kultur Elkarteak 
eta udalak goizetik arratsaldera 
bitarte. Horien guztien artean, 
taloak jateko abagunea ere izan-
go dute bertaratzen direnek. Jaki 
horiek egin eta kozinatzen, ohi 
bezala herriko talogile taldeko 
lagunak arituko dira. Jaki horiek 

nola prestatzen dituzten jakiteko, 
talde horretako bi kide elkarriz-
ketatu ditu TXINTXARRI-k: Mari 
Angeles eta Haizea Elizondo. 
Mimoz eta xehetasunekin eman 
dituzte azalpenak, beraz, aurre-
rantzean bi protagonisten he-
rrikideek ez dute talo onak ez 
prestatzeko aitzakiarik izango. 
Nola hasi zineten talgoak egiten? 
Noiztik zarete talogile?
Mari Angeles: Umetan, baserrian 
ikasi nuen, 12 bat urterekin-edo 

hasiko nintzen. Orduan ohitura 
handia zegoen baserrietan-eta 
taloa jateko. Goizero jaten genuen. 

Gerora, ikastolaren sorreran-eta 
aritu ginen taloak egiten. Talde 
koskor bat osatu genuen, eta ikas-
tolan aurrera eramaten ziren 
jaialdietan-eta prestatzen genituen. 

Ttakun Kultur Elkartearen so-
rrera etorri zen gero, eta haiek 
antolatzen zituzten ekimenetan 
ere hasi ginen talogile gisa parte 
hartzen.

Haizea Elizondo: Ni jaten hasi 
nintzen, ikastolan [barre egin du]. 

Etxean tarteka saiakera egiten 
genuen, baina ez ziren oso ondo 
ateratzen. Nire kuadrillako Alai-
tzen baserrian egiten dute, eta 
noizean behin, berarekin, kua-
drillan egiten genituen; Xirimi-
rin elkartzen ginen. 

Dena den, nik taloak ondo egi-
ten, hauekin [Mari Angelesi 
begira hitz egin du] ikasi dut. 
Duela zazpi bat urte-edo hasiko 
nintzen herriko taldean talogile 
gisa. 

Aitortu behar dut ere izan nue-
la taloa oso ondo egiten duen 
Etxalarko lankide bat. Hari ere 
begiratzen nion nik, nola egin 
jakiteko.

M.A.: Eta orain profesora da; 
taloak egiten irakasten du.
Garai batean arto ugari izaten zen 
baserrietan. 
M.A.: Bai, arto pila izaten zen, 
eta ogirik ez. Arto hori guztia 
errotara eramaten zen, han eho-
tu eta irina ekartzen zen etxera. 
Horrekin egiten genituen gero 
taloak, eta, normalean, esneare-
kin jaten genituen, goizero-goi-
zero. Kolore gorri-gorriekin 
joaten ginen eskolara! [Barrez 
gogoratu ditu bizipen haiek].

H.E.: Ogi falta aipatu du Mari 
Angelesek. Francoren garaian, 
gari guztia estatuak maneiatzen 
zuen, eta orduan, hona gari irina 
oso gutxitan iristen zen; iristen 
zena ere eurek kontrolatzen zu-
ten. Garai batean asko jaten zela 
ere kontatu du, eta horren hari-
ra, nik behin baino gehiagotan 
entzun izan ditut Baztango zaha-
rrak esaten taloez entzun ere 
egin nahi ez dutela, garai batean 
hori baino ez zelako jaten. Oso 
zalea den jendea dagoen bezala, 
badago oraindik ere pobreen jaki 
gisa identifikatzen duenik. Nik 
egunero jango nuke. 

M.A.: Nere gizonak hala esaten 
du, ez duela talorik jan nahi, garai 
batean nahiko jan zituela. 
Eta zuentzat taloa zer den galdetuko 
banizue?
H.E.: Ez dakit, nik uste dut dela 
gauza bat oso gurea dena, euskal-
dun gisa. Hemen bakarrik jaten 
da nik dakidala taloa, horrela 
prestatuta, tratatu gabeko artoa-
ren irinarekin egindakoa.

M.A.: Taloa etxe guztietan jaten 
zen, eta nik uste dut dela alimen-
to konpleto.

H.E.: Nola esaten da orain? Su-
peralimento, ezta? Bada garai 
hartako superalimento bat [barre 
egin dute biek, eta buruarekin 
baieztatu hitzok elkarri].

M.A.: Halaxe da. Pentsa, sei eta 
zortzi seme-alaba izaten ziren 
baserrietan. Nola elikatu haiek 
guztiak? Bada, taloari eta esneari 
esker. Halaxe jaten genuen guk 
ere: esne bero-beroan zopak egin-
da. Eta azukre pixka bat harra-
patzen bagenuen...

H.E.: Gatzarekin ere jaten zela 
entzun izan dut nik. 

M.A.: Bai, garai batean esnea-
ri gatza ere botatzen zitzaion. 
Zeintzuk dira taloa egiteko beha-
rrezkoak diren osagaiak?   
M.A.: Taloa egiteko behar dira 
gatza, irina eta ur beroa. Hendaia 
inguruan-eta egiten dituzte, baina 
orea egiteko nahastu egiten di-
tuzte ogi irina eta artoarena.

H.E.: Bai. Baztanen gari irina-
rekin egiten dituzte, baina beste 
izen bat dute: Sotopilak. Niri, 
ordea, arto irinarekin egindakoa 
gustatzen zait. Usain hori, taloa-
rena da.
Eta zenbat osagai horietako bakoi-
tzetik?
H.E.: Ez dago errezetarik. Irina 
ez dago inoiz berdin, beraz, ezin 
da kopururik eman. Osagai hori 
nola dagoen, beharko du ur gehia-
go edo gutxiago. Gatza, berriz, 

"Nik uste dut dela 
'alimento konpleto' bat"
MARI ANGELES ETA HAIZEA ELIZONDO LASARTE-ORIAKO TALOGILEAK
Umetatik egiten ditu taloak Mari Angelesek. Orea prestatzeko lanetan aritzen da 
gehienetan orain, eta berak prestatutako masarekin taloak egiten ditu Haizeak

Ttakunenea elkartean batu dira Mari Angeles eta Haizea TXINTXARRI aldizkariko kazetariarekin. TXINTXARRI

norberak botako dio eta asmatu-
ko du gehiago ala gutxiago. 

M.A.: Komeni da, hasieran ur 
gutxi botatzea. Maiz irudi daki-
guke ez duela hartzen, baina ore 
hori lantzen hasten zarenean, 
jabetzen zara baietz, hartzen 
duela. Ura pixkanaka gehitzen 
joan behar da. 

H.E.: Behar duena baino ur 
gehiago botatzea oso erraza da, 
eta gero, hori korrejitzeko, uste 
baino irin gehiago behar izaten 
da eta ez da emaitza bera lortzen. 
Talo usaina aipatu duzu, Haizea. 
Nolakoa da usain hori?
H.E.: Arto usaina. Arto irina 
egin berria baldin bada, irin 
hori berria bada, etortzen zaizun 
usain hori. Plantxan jartzen 
duzunean taloa, hori da talo 
usaina. Ez dago beste inon usain 
hori. 
Ba al dago garai bateko taloaren 
eta egungoaren artean alderik, 
Mari Angeles?
M.A.: Jakia bera dela uste dut 
nik. Agian aipa daiteke garai 
batean talo zapia erabiltzen zela, 
eta horren gainean zabaltzen 
zen. Orain, berriz, irina botatzen 
dugu ohola gainean, eta hor jotzen 
dugu orea.

Eta behin osagai guztiak eskura 
izanda, nola egiten da ore ona? Zer 
da ezinbestekoa?
M.A.: Orea behar da ondo landu. 

H.E.: Eta irina nolakoa izan 
behar da, Mari Angeles?

M.A.: Irinak izan behar du eho 
berria. 

H.E.: Hori da ore ona egiteko 
gakoa. Errotatik ekarritako irin 
eho berria, horixe onena. 

M. A.: Ontzi ipurdira pegatu 
gabe landu behar da masa, erabat 
garbi utzi arte, bola egin arte. 

H.E.: Niri erakutsi zidaten, ore 
ona dela eskuetan itsasten ez dena, 
eta aldi berean pilotatxoa zanpa-
tutakoan, bazterretatik zartatzen 
ez dena. Hori da orearen puntua. 
Eta gero, ahalik eta finena zabal-
du behar, eta zabaldu bezain las-
ter erre. Izan ere, kozinatu gabe 
denbora luzez uzteak txartu egiten 
du. Soberan geratzen den oreak 
ez du ezertarako balio, hortaz, 
onena dena egin eta dena jatea.  
Eta hori egiteko zein material era-
biltzen duzue?
H.E.: Orea egiteko ontzi bat, eta 
egurrezko ohol bat erabiltzen 
ditugu gero ore hori jotzeko. Ba-
tzuek espatula ere erabiltzen dute, 
baina nik ez.

Orea jo egin behar da, beraz. Horrek 
ere badu bere garrantzia: jotzeak.   
H.E.: Bai. Izan behar du kolpea, 
izan ere, bultza egiten badiozu, 
itsatsi egingo baita. Ez da zan-
patu behar, egin behar da, jo. Ba-
koitzak bere modua du, noski. 
[Haizeak azalpenok eman bitar-
tean, Mari Angelesek eskuarekin 
mahaia jota erakutsi du nola 
egiten duen berak].
Zein da taloak egiteko zure modua, 
Haizea?
H.E.: Nik egiten dut pilota bat, 
arrautza handi baten tamaina-
koa-edo. Eskutan hartuta zanpa-
tzen dut gero, hanburgesa baten 
itxurakoa geratu arte, bazterrak 
ahal bezain itxiak utzita. Hori, 
noski, eskuetan irina dudala, 
hori bai, orea ez itsasteko. Eta 
gero, oholari botatzen diot irin 
pixka bat, orea bertan jarri eta 
joaten naiz jotzen eta jiratzen, 
jotzen eta jiratzen, gutxi gora-

behera alde guztietatik berdin 
kolpatzeko. 

Itsasten hasten baldin bazait, 
kentzen dut oholetik, botatzen 
diot irin pixka bat, eta berriz 
ere alde beretik jartzen dut egu-
rraren gainean. Beti orearen 
alde bera jotzen dut. Horrela 
egiten dut nik, eta uste dut nahi-
ko ondo moldatzen naizela. Bes-
te batek esango dizu beste era 
batera egiten duela.
Eta zuk, Mari Angeles, nola egiten 
dituzu?
M.A.: Ni bolak zabaltzen gutxi 
aritzen naiz orain; orea egiten 
nahikoa lan izaten dut. Pila bat 
egin behar izaten da!
Zuek taloa nahiago duzue betea 
edo hutsa? 
H.E.: Nik beti beteta. Beti gaz-
tarekin, eta beste osagairen bat 
gehitzeko aukera bada ere eder-
ki. Hori da onena niretzako: 
gazta taloa. Hutsik ere  jaten dut 
gustura, baina nahiago betea. 
Esnetan bustia ere gustatzen 
zait, baina, esan bezala, aukeran, 
gaztarekin.

M.A.: Nik ere nahiago beteta. 
Gaztarekin oso goxoa da, bai, 
baita txistorra pixka batekin 
ere. 

San Tomas Egunaren aitzakian 
herriko gaztetxoei taloak nola egin 
erakusten aritzen zarete. Aurten-
goan ere parte hartu duzue Ikas-
taloa-n. Nola bizi duzue transmisio 
hori?
M.A.: Nik etorkizun bat ikusten 
dut; izan beharko luke hala. 
Umeak gustura etortzen dira, 
eta nik uste dut saiatzen garela 
transmisio horretan. Herri guz-
tiak daki orain taloa egiten.

H.E.: Jakin bai, baina prakti-
katu egin behar da gero [barre 
egin du]. Arrakasta handia du 
ikastaroak, bai. Etorkizuneko 
talogileak izan daitezke, beste 
kontu bat da gure talogileon 
taldean erreleboarekin zer ger-
tatuko den.

Bada orain dela urte pare bat 
urte ni baino gazteagoak pare 
bat-edo batu ziren taldera, baina 
bestela, gazteena, ni eta 44 urte 
ditut. Erretiratzen hasten baldin 
badira taldekide batzuk, bakarrik 
geratuko naiz [barre egin du].
Ikastaldi horretako partaideren 
bat, agian, talogileen taldeko kide 
izango da hemendik urte batzue-
tara. 
M.A.: Etorriko dira, ziur naiz 
baietz. 

"PLANTXAN JARTZEN 
DUZUNEAN TALOA, 
HORI DA TALO USAINA. 
EZ DAGO BESTE INON 
USAIN HORI"

TXINTXARRI

Ez dago festarik, kanturik gabe
Eguberriak eta musika batera datoz; ez dago festarik, kanturik gabe. 
Horixe bera erakutsi zuten Zero Sette Akordeoi Orkestrako kideek, 
urteroko Gabonetako kontzertuan, hilaren 14an. Betiko legez, Ama 
Brigitarren Komentuan jo zituzten hainbat abesti. Horretarako, kantutegi 
tradizionalean arakatu dute, baita garaikidean ere.

Komentuan interpretatu zituzten piezak hauek izan ziren: Hark! The 
Herald Angel Sing; White Christmas; Rudolph The Red Nosed Reindeer; 
Mesias Sarritan; Happy Christmas (War is Over); O Holy Night; Last 
Christmas; Hallelujah!; Jingle Bell Rock; Eguberri Medley; eta All I Want for 
Chritsmas is you.

Eguberrietan merezitako atsedena hartuko dute Zero Setteko kideek, 
2026ari indar betean ekiteko. Besteak beste, iragarri dute 23. Nazioarteko 
jaialdia bi emanalditan aurrera eramango dutela; aurrenekoa apirilean 
izango da, eta bigarrena, azaroan.

Txintxarri
Udalak Gabonetako programazioa 
aurkeztu du, berriki. Agustin Val-
divia alkatea eta Jaietako zinego-
tzi Txus Alonso izan dira agerral-
dian, eta biek ala biek eman dute 
data horietarako proposamenen 
berri. Nabarmendu dute eskaintza 
"zabal eta anitza" dela, "familia, 
haur eta gazteen aisialdia ospaki-
zunen erdigunean jartzen duena".
Valdiviak gaineratu du progra-
mazioaren aurkezpena “urteko 
unerik desiratuenetako bat” dela, 
eta balioan jarri du kiroldegi be-
rria eraikitzeko obrak martxan 
egonagatik, jolas parkea aurrera 
eramateko egindako ahalegina. 
Hala, gogorarazi du iaz "eredu 
alternatibo bat" aukeratu zutela, 
eta aurten finkatu egingo dela, 
kokapenean eta espazioen anto-
laketan hobekuntzak sartuta.

Aipatu parkeak adinaren ara-
bera bereizitako bi gune izango 

ditu. Horietako bat 9 urtera arte-
ko umeek erabili ahal izango dute. 
Michelin kirol guneko tenis pis-
tetan jarriko dute, eta 200 metro 
koadroko karpa klimatizatua 
izango du. Puzgarriak eta jolas-
guneak jarriko dituzte kanpoaldean. 

Bigarren gunea, aldiz, gazteentza-
ko izango da, eta iaz bezala, Loi-
dibarren pilotalekuan izango du 
kokalekua. 

Hilaren 22an zabalduko dute, 
eta urtarrilaren 5era arte izango 
dute haur eta gazteek bertan ibil-
tzeko aukera. Datei dagokionez, 
ordea, ohartarazpen bat egin dute: 
hilaren 24an, 31n eta urtarrilaren 
5ean goizez bakarrik bertaratu 
ahal izango dute erabiltzaileek, 
eta abenduaren 25ean eta urtarri-
laren 1ean, berriz, itxita egongo 
da.

Ordutegia zein izango den ere 
zehaztu dute: 11:00etatik 14:00eta-
ra eta 17:00etatik 20:00etara. 

Segurtasun neurriak
Instalazioen erabilera egoki eta 
segurua bermatzeko, beharrezkoa 
denean sartzeko txandak ezartze-
ko aukera aurreikusi dute ardu-
radunek. Euro bateko sarrera 
ordaindu beharko dute gaztetxoe-
kin joango diren helduek. Neurri 
horren helburua "adingabeen 
gozamena lehenestea eta aforoen 
kontrola erraztea" da. 

Eguberrietako gainerako jar-
duera aldizkari honen 15. orriko 
agendan kontsulta ditzakezue. 

Parkearen artxiboko irudia. TXINTXARRI

Haur parkean jolasteko aukera 
izango dute haur eta gazteek
Hilaren 22an irekiko da Eguberrietako Haur Parkea, eta 
urtarrilaren 5era arte izango da bertaratzeko aukera

Txintxarri
Lasarte-Oria eta Urnieta lotu-
ko dituen bidegorri berriaren 
lanak bisitatu dituzte Gipuz-
koako Foru Aldundiko Jasan-
garritasun diputatu Jose Igna-
cio Asensiok, Agustin Valdivia 
alkateak eta Urnietako alkate 
Jorde Seguradok, asteon. Ho-
riekin izan da ere Urnietako 
Jasangarritasun Energetikoa 

saileko zinegotzi Herme Gon-
zalez. 

Asensiok hartu du hitza age-
rraldiari hasiera emateko, eta 
esan, aipatu proiektuak "lantzen 
ari diren lurralde eredua" iru-
dikatzen duela. Lurralde eredu 
horren nolakotasunaren gai-
neko xehetasunak ere eman 
ditu: "Mugikortasun aktiboaren 
aldeko apustua egiten duen 

lurraldea da, emisioak murriz-
ten dituena eta pertsonak er-
digunean jartzen dituena". 
Gauzak horrela, gaineratu du 
bidegorri berriak ahalbidetzen 
duela udalerrien arteko kone-
xio "seguruago eta irisgarria-
goa", eta "natura balio handiko 
espazioak berreskuratzea", 
herritarrek egunero erabil di-
tzaten. Ildo beretik, azpimarra-

tu du gauzatzen ari diren bide-
gorriak "aurrerapen nabarme-
na" markatzen duela "mugikor-
tasun garbiago eta irisgarriago 
baterantz". Adierazpenok egin 
ditu jarraian:: "Ibilbide seguru, 
eroso eta ingurunean erabat 
integratua eskaintzea ahalbi-
detuko du, eta aldi berean, emi-
sioak murrizten lagunduko du".

Funtsezko azpiegitura 
mugikortasun aktiborako
Bidegorriaren ibilbideak Az-
korteko bidea Urnietako bide 
sarearekin lotuko du, Plazao-
lako trenbide plataforma zaha-
rraren zati bat berreskuratuta. 
Esku hartzea hiru zatitan egi-
turatuta dago. Azkorte (tune-
laren iparraldeko ahoa) da 
horietako bat. 225 metroko 
egokitzapena egingo da zati 
horretan. Bigarren esku hartzea, 
berriz, Plazaolako tunelean 
izango da. 542 metroko egoki-
tzapena eta errefortzua egingo 
dute bertan. Azken eta hiruga-
rren esku hartzea, aldiz, he-
goaldeko ahoan aurrera era-
mango dute, Urnietaren lur 
eremuan. 502 metro, udal sa-
rearekin lotu arte. 

Gauzatuko dituzten lanak, 
berriz, zoladura, drainatzea, 
seinaleztepena eta argiztapen 
puntuala izango dira, eta ares-
tian aipau moduan, horiek 
egiteko zortzi hilabeteko epea 
beharko dute. Gauzak horrela, 
2026ko uda amaieran egongo 
da erabilgarri bidegorria. 

Bi alkateen adierazpenak
Agustin Valdivia alkateak admi-
nistrazioen arteko lankidetzari 
egin dio azpimarra bere hitzar-
tzean: "Proiektu hau Lasarte-Oria-
rako eta gure ingurunerako nahi 
dugun gobernantza ereduaren 
adibide ona da: instituzioek elka-

rrekin helburu komun batekin 
lan egiten dugunean, gai gara 
mugikortasun alternatiba segu-
ruak, erosoak eta ingurumena-
rekiko errespetuzkoak eskaintze-
ko. Bidegorri berriak Lasarte-Oria 
eta Urnietaren arteko lotura in-
dartu eta Buruntzaldeko bide 
sareari bultzada emango dio, 
pertsonak gure erabakien erdi-
gunean jarrita". 

Urnietako alkate Jorge Segu-
rado ere mintzatu da gaiaz. Adie-
razi du Urnieta eta Lasarte-Oria 
arteko lotura hobetuko duen 
bidegorri berriak "mugikortasun 
jasangarria" sustatuko duela, 
eta "bizikletaren erabilera eta 
oinezko joan-etorriak bultzatu-
ko" dituela. Hala. azaldu du ho-
rrek "naturara hurbiltzeko eta 
ingurune pribilegiatu horretaz 
gozatzeko" ere balioko duela. 
Nafarroa eta Gipuzkoa lotzen 
dituen Plazaolako trazaduraren 
balio estrategikoa ere azpima-
rratu du Seguradok. Era berean, 
eskerrak eman dizkio Aldundia-
ri udalerriarentzako estrategikoa 
den proiektu hori bultzatu eta 
"hain azkar" gauzatzeagatik.

"Lurralde berdeago batekiko 
konpromisoa"
Jarduera horrekin, Gipuzkoako 
Foru Aldundiko Jasangarritasun 
Departamentuak aurrera egiten 
du mugikortasun aktibo "mo-
derno, seguru eta konektatuko 
sare bat" eraikitzen, kutsatzen 
ez duten garraiobideak bultzatuz 
eta bizi ohitura osasungarriagoak 
sustatuz.

Plazaolako tunelaren atarian ageri dira ordezkari politikoak: Valdivia, Asensio eta Segurado. TXINTXARRI

Urnietarekin lotune 
izango den bidegorria
Bi udalerriak lotuko dituen 1,2 kilometroko bidegorria eraikitzeko lanak berriki hasi 
dituzte eta, zortzi hilabeteko gauzatze epearen ostean, uda amaieran bukatuta egotea 
aurreikusi dute. Aipatu obrak egiteko 1.5 milioi euroko inbertsioa egin du

ZORTZI HILABETETAKO 
LANEN OSTEAN, 
DATORREN UDAN 
IZANGO DA 
ERABILGARRI

Txintxarri
Mirentxu eraikin dotoreari ate-
ratarako argazkiak ilustratuko 
du Lasarte-Oriako Udalaren 
2026eko egutegiaren azala, baita 
martxoko hilabetea ere. Juan 
Ramon Chinchilla herritarra izan 
da horien egilea eta orotara 250 
euro poltsikoratu ditu erosketa 
txarteletan, horiek gero tokiko 
komertzioetan erabiltzeko. Beste 
11 irudi hautatu ditu epaimahaiak: 
elurtutako Azkorte bidea; Brigi-
tarren komentu atzealdetik iku-
sitako ilunabarra; Zabaleta Berri 
auzoko larreetako zaldiak; Erri-
bera kaleko bidegorria; San Joan 
sua Andatza plazan; sanpedroe-
tako kontzertu bateko giroa; Pla-

zaolako Landa Parkeko ortu 
ekologikoetako egurrezko etxola; 
Oria ibaia; ibai ondoko paseale-
kuko bidegorrian barrena ibili 
ziren bi lasterkari, krosa presta-
tzen; Zatarain auzoa eta atzerago 
Buruntza mendia, Zabaletatik 
ikusita; eta Ama Brigitarren ko-
mentuko jaiotza argitsua. 

Horien guztien egileek 100 eu-
roko bonu bana jaso dute. Egu-
tegia irudikatzen lagundu duten 
partaide guztien lana goraipatu 
du Agustin Valdivia alkateak: 
"Gure herriari buruzko begirada 
hurbila erakusten digu lehiake-
ta honek, bertan egunero bizi 
direnek eraikitakoa". Gaineratu 
du gisa horretako jarduerek ba-

lio dutela "komunitatea sortzeko" 
eta "integrazio sozioekonomikoa" 
bultzatzeko. 

Udaleko Sozioekonomia zine-
gotzi Nuria Fernandezek azaldu 
du zergatik saritzen dituzten 
dendetan erabiltzeko erosketa 
txartelekin: "Tokiko merkatarien 
protagonismoaren eta gure he-
rriaren balioa mantentzearen 
aldeko apustua da: kohesio so-
ziala eta jarduera ekonomikoa 
indartzen ari gara aldi berean". 

Udal ordezkariek jakinarazi 
dute hasi direla egutegi horiek 
etxez etxe banatzen. Horrekin 
batera, urtea ongi amaitzea eta 
datorrena ongi astea opatu die 
lasarteoriatarrei.

Udalerria begiratzeko 
moduak saritu dituzte
'Lasarte-Oria zure objektiboan' lehiaketako sariak banatu dituzte, datorren urteko 
egutegia nolakoa izango den iragartzearekin batera. Juan Ramon Chinchilla 
herritarrak Mirentxu eraikinari ateratako argazkia eraman dute portadara

Sanpedroak diseinatzeko parte 
hartze prozesua, abiatzear
Lasarte-Oriako Udalak iragarri du datorren urteko San 
Pedro Jaiak ekainaren 26tik 30era ospatuko ditugula

Txintxarri
Lasarte-Oriako Udalak herriko 
jaiak antolatzeko parte hartze 
prozesua hilabete aurreratzea 
erabaki du; kontratazioak egite-
ko denbora gehiago izateko har-
tu dute erabaki hori. Horren 
berri eman dute berriki Herri-
tarren Partaidetza departamen-
tuko zinegotzi Nagore Duranek 
eta Jaiak saileko Txus Alonsok. 
Duranek berak jakinarazi du 
datorren astelehenetik, hilak 22, 
eman ahal izango dituztela euren 
iritziak herritarrek, eta horre-
tarako azken eguna urtarrilaren 
6a izango dela. 

Proposamenak egiteko bi au-
kera izango dituzte interesdunek. 
Batetik, etxez etxe banatuko diren 
eskuorriak erabili ahal izango 
dituzte. Horiek bete eta parte 
hartze postontzietan utzi behar-
ko dituzte. Honako espazioetan 
daude aipatu postontzi horiek: 

Sexuen Elkarbizitzarako Ema-
kumeen Zentroa, Manuel Lekuo-
na Kultur Etxea, Gaztelekua, 
udaletxea (eraikin zaharreko 
arkupeetan) eta Maialen Chou-
rraut kiroldegia. Bestetik, berriz, 
sarean ere eman ahal izango dira 
iritziak. Horretarako udalaren 
webgunea erabili beharko dute. 

Alonsok, berriz, parte hartze 
prozesuaren bi ardatz nagusiak 
azaldu ditu. Esan du lasarteoria-
tarrek batetik, jarduerak eta 
musika taldeak (Euskal Herrikoak 
nahiz Espainiar Estatukoak) 
proposatu ahalko dituztela, eta, 
bestetik, berriz, festetako omen-
dua zein norbanako edo kolekti-
bo izango den. Oroitarazi du 
aintzatespen hori nork merezi 
duen zehazterakoan arrazoitu 
egin beharko dutela iradokizuna, 
udalerriaren alde egindako lana 
edo orain arteko ibilbidea kontuan 
hartuta.

ANTONIO VEGA

Bi aurkeztuta, hurrengoa bidean
Carlos Sanchez Bernal idazle lasarteoriatarrak bere bigarren liburua aurkeztu 
zuen kultur etxeko hitzaldi aretoan, hilaren 12an: Darío el niño. Hogei bat 
lagun elkartu ziren bertan. Idazlearen lagun Antonio Vegak egindako 
aurkezpen txikiarekin hasi zen saioa. Tarte horretan, "egiazko fikzioa" 
idaztearen zailtasuna azpimarratu zuen dokumentazio lan asko egin behar 
izan baitu idazleak errealitatearekin bat datozen inguruneetan kokatzeko 
kontakizuneko protagonistak.

Sanchezek hartu zuen hitza gero. Bere aurreneko lanaren gainean hasi zen 
hizketan (No lo olvides, Sr Gredos), hurrengo lanerako zer-nolako inspirazio 
iturri izan zen azalduta. Horrez gain, gurasoei eta berarekin kolaboratutako 
guztiei eskerrak eman zizkien, Lasarte-Oriako lau liburudendei ere: Maite, Bagri, 
Lilura eta Izkiña estankoa, "bere liburuak herritarren eskura jartzeagatik".

Aurkezpenarekin amaitzeko jakinarazi zuen amaituta duela hirugarren 
eleberria eta datorren urtea hasi eta gutxira argitaratuko duela. Idazleak berak 
aurre egiten die argitaratzeko lanen kostuei.

ILARGI TABERNA

Ilargiraino eta bueltako agurra egin diete
Lasarte-Oriako taberna ezagunenetako bat kudeatu duten 
Edorta Aldazabal eta Lorena Saenz agurtu zituzten hilaren 
13an, lagun eta gaur egungo nahiz lehengo lankide 
artean. Zubietako elkartean bapo bazkaldu eta Ilargira 
bertara itzuli ziren arratsaldean.

Hurrengo eguneko ajeak ez zuen gainerakoekin 
zerikusirik izan. Fisikoa izan zen, baina, batez ere, 
emozionala. Zubietan bazkaldu aurretik txapel bana oparitu 
eta Aurreskua dantzatu zieten, udalerri horretako plazan. 

Bazkalostean jarraitu zuten parranda, Ilargi tabernan. 
Non, bestela? Garagardo, konbinatu, ardo edota sagardo, 
etapa garrantzitsu baten itxiera ospatu zuten, hurrengo 
faseari ongietorria egitearekin batera. Hori baita bizitza 
honetako gauza politena: bukaera guztiek (edo ia guztiek) 
hasiera berri eta ilusionagarriak dakartzatela beraiekin. ISAAC FARRE RICO

Txintxarri
Eguberriak ailegatzeko egun 
gutxi falta dira. Festetako giroa 
sortzearren, hainbat ekitaldi 
prestatzen ari dira herrian. Jar-
duera horien artean, Aterpea 
Elkartea askoren antolatzailea 

izango da. Izan ere, hasteko, txu-
txu trena atera zuen Lasarte-Oria-
ko txokoak garraiobide berezi 
horrekin ezagutzeko. Hilaren 
13an izan zuten aukera herrita-
rrek bertan bidaiatzeko; goizeko 
txandan, hots, 10:00etatik 14:00eta-

rako tartean edota arratsalde-
koan, 17:00etatik 20:00etara lu-
zatutakoan. Haurrez zein helduez 
osatutako ilara izan zen uneoro 
Jalgi parean.

Bestalde, gaztain jan herrikoia 
aurrera eramango dute merka-
tariek bihar, hilak 20, Okendo 
plazan, 17:30etik 19:30era. Doan 
banatuko dituzte errazioak eta 
amaitu aurretik 100 euroko sei-
na erosketa txartel zozkatuko 
dituztela iragarri dute. Ekimen 
gastronomiko horretara berta-
ratzeko deia egin dute dendariek.

Herria zeharkatzeko modu 
bereziaz gozatu dute
Txu-txu trena eginda, gaztain jan herrikoia aurrera 
eramango dute Aterpeako kideek bihar, hilak 20

Haur nahiz heldu, guztiak ibili ziren gustura txu-txu trenean. TXINTXARRI

TXINTXARRI

Txistorra, musika eta giro ona
Jaia prestatu zuten hilaren 13an ILBE Iñigo de Loiolako Bizilagun Elkarteko 
kideek. Kale horretako plazan bi postu jarri zituzten, bata tiketak erosteko 
eta bestea Etxezarreta harategiko txistorra eta edaria hartzeko. Jende 
ugari gertatu zen; auzotarra izan ala ez. Eguraldia ederra zen, argitsua eta 
epela eguzkiak berotutako txokoetan, eta dagoeneko alaia zen giroa 
animatzeko, DJ Karpin-ek musika ipini zuen festaren hasieratik amaiera 
arte, hots, bazkalordura arte. Hori ez ezik, Kilkerband txaranga ere kalera 
irten zen baserritarrez jantzita, enparantza eta inguruko kaleak doinuez 
betetzeko asmoz. Larunbatekoa erdiguneko lehenengo txistorra jana izan 
zen, baina datozen urteetan aurtengoaren lekukoa hartuko dute, ziurrenik. 

Bihar, hilak 20, Sasoeta auzoan egingo dute txistorra jana. Eta etzi, 
Ttakun Kultur Elkarteak eta Lasarte-Oriako Udalak lankidetzan antolatuta, 
San Tomas eguneko azoka jarriko dute Okendo plazan, 12:00etatik 
14:30era arte.

Iñigo Gonzalez Sarobe
Urteko azken mahai inguruari 
ekiteko bertaratutakoak testuin-
guruan jarri zituen Xuar Agirre 
moderatzaileak, ikus-entzuleen 
artean "aurpegi berriren bat edo 
beste" ikusi baitzuen. Borobilean 
Elkartekoak joan den ikasturtean 
hasi ziren lanean, beharra ikus-
ten zutelako egungo gizartean 
dauden gaiei buruz patxadaz eta 
elkarrekin hausnartzeko. Mun-
duaren egoera okorra ulertzen 
saiatu ziren azaroan, gerrak-eta; 
hilaren 17an jorratu zuten gaia 
ere oso lotuta dago krisi globa-
larekin: mugimendu ekologista.

Solasaldiro egiten duten mo-
duan, adituak gonbidatu zituzten 
borobilera. Mugimendu horretan 
militatzen ari diren Marti Serra, 
Euskal Herrian zazpi urte dara-
matzan balearra eta Garazi Al-
korta lasarteoriatarra gonbida-
tu zituzten. Aurrenekoak La 
formación del movimiento ecolo-
gista en Euskadi. Movilizaciones, 
debates y experiencias personales 
(1972-1989) tesi liburua aurkeztu 
zuen eta bigarrenak Jauzi Eko-
soziala eragileari buruzko azal-
penak eman zituen.

Mallorcako eta Euskal Herriko 
mugimendu ekologisten sorrera 
eta bilakaera alderatu ditu Serrak 
lan horretan. Batez ere, hemen-
goari buruzko zertzeladak par-

tekatu zituen bertaratutakoekin. 
70. hamarkada hasieratik 80. 
hamarkada bukaerara gertatu-
takoa jorratu du adituak eta bi 
mugarri nabarmendu zituen 
hitzaldian: 1972ko Lemoizko zen-
tral nuklearraren eraikuntzaren 
hasiera eta Estokolmoko konfe-
rentzia, batetik; eta 1989ko Klima 
Aldaketaren Gobernu Arteko 
Taldearen sorkuntza eta euskal 
ekologismoaren batasun saiake-
rak, Eguzki eragilea sortuta. 
Barruko desadostasun politikoak 
tarteko, banandu eta Ekhi sortu 
zuten zenbait kidek. 

Hamarkadaz hamarkada ebo-
luzionatzen jarraitu du mugi-
mendu ekologistak eta are espa-
rru gehiago barnebildu ditu, 
besteak beste, soziala. Testuin-
guru horretan eratu zuten Jauzi 
Ekosoziala duela urte batzuk. 
Bertako aktibista dira Serra eta 
Alkorta. Azken horrek azaldu 
zuen zein den helburua: "Denon-
tzat etorkizun desiragarria eta 
bizigarria izateko trantsizio jus-
tua nahi dugu. Horretarako, 
ekologiak kezka sozialen erdi-
gunean jarri eta pausu errealak 
ematen ari gara". 

Garazi Alkorta eta Marti Serra gonbidatu zituzten borobilera. TXINTXARRI

Euskal ekologismoak 
egin dituen jauziez
Ekologia izan da borobilean jorratu duten aurtengo azken gaia, ohi bezala, espreski 
gonbidatutako adituen bueltan eserita: Garazi Alkorta eta Marti Serra militanteak 
borroka horren iraganari, orainari eta etorkizunari buruz mintzatu dira

LOOPA plataformako kideak, azokara joandakoei eskuorriak ematen. LOOPA PLATAFORMA

Eguberrietan "murrizketak" 
egingo dituztela salatu dute
Lehen Mailako Arreta kaltetuko dutela jakinarazi du LOOPAk; 
sistema publikoaren "narriadura planifikatua" deitoratu du

Txintxarri
Andatza plazan hilaren 17an 
egin zuten azokan (asteazkene-
rokoan, alegia) banatu zituzten 
eskuorrietan hauxe irakur zi-
tekeen, hizki larriz: "Gabonetan, 
Lehen Mailako Arretan, berriz 
ere murrizketak". LOOPA La-
sarte-Oriako Osasun Publikoa-
ren Aldeko plataformako kideak 
postuz postu ibili ziren tarte 
batez, erosketak egitera joan 
ziren bezeroei datozen egun eta 
asteetan gertatuko denaz ohar-
taraztera: "Zerbitzuak berran-
tolatuko dituztela dio Eusko 
Jaurlaritzako Osasun sailburuak 
baina gutxitzeak izango dira, 
azken urteetan gertatu den be-
zala". 

Uste hori berresteko adibide 
ugari zerrendatu dituzte: ordu-
tegiak murriztuko dituztela 
osasun zentro gehienetan, bai-
ta zenbait egunetan itxi ere; 
badaudela medikurik gabeko 

anbulategiak eta EAG Etenga-
beko Arreta Guneak; langile 
falta eta horrek eragiten dituen 
gainkarga, arreta denboren 
laburtzea edota prebentzioko 
zein osasun komunitarioko jar-
duna mugatzea; itxaron zerren-
dak ugaritzea; eta neurri horiek 
guztiak ez direla puntualak, 
"egiturazkoak" baizik, "urtean 
bost hilabetez" gertatzen dire-
lako. Horrez gain, "mesede" 
egiten diete klinika eta asegu-
ru pribatuei. 

"Ezin dugu normalizatu es-
parru publikoaren narriadura 
planifikatua", gehitu dute LOO-
PAko kideek. Lehen Mailako 
Arretak baliabide ekonomiko 
eta sozialak behar dituela az-
pimarratu dute, "urte osoan 
zehar funtzionatuko duela eta 
bermatzeko eta kalitatezko zer-
bitzua eskaintzeko". Amaitzeko, 
"denona den osasuna" defenda-
tzeko aldarria egin dute.

Txintxarri
Ordainsari baxuenak LGS Lan-
bide arteko Gutxieneko Soldate-
kin parekatzeko eskatzen jarrai-
tzen dute pentsiodunek. Gastei-
zen manifestatu ziren atzo, hilak 
18, eta ekintza horren aurretik 
motorrak berotzeko elkarreta-
ratzea egin zuten Lasarte-Oriako 
talde eragileko kideek, Okendo 
plazan. Hilabetetan landutako 
Herri Ekimen Legegileari en-
tzungor egin izana leporatu zio-
ten EAJ, PSE-EE eta VOX alder-
diei, horiek izan baitziren gaia-
ri buruzko eztabaida "eragotzi" 
zutenak Eusko Legebiltzarrean. 
Horrekin batera, erretiratuta 
dauden pertsonen beharrak "gero 

eta handiagoak" direla azpima-
rratu zuten.

Herri Ekimen Legegilea ezta-
baidatu ere ez egitea "justifika-
tzen duen argudiorik gabe", 
Legebiltzarrean horri buruz hitz 
egitea galarazi izana leporatu 
diete arestian aipatutako alder-
diei. "Iseka egin diete ekimena 
babestu duten 145.142 sinatzai-
leei, sindikatu guztiei, ehun bat 
erakunde sozial eta feministari 
eta euren gizarte eremuetan 
erreferenteak diren 289 pertso-
nari". Hori horrela izanik, lan 
prekarietatearen eta aitortu 
gabeko zaintza lanen mende 
dauden adineko milaka emaku-
me pentsiodun "abandonatu" 
egin dituztela deitoratu zuten. 
Ekimen horri itxitako bidea 
"lehenbailehen" berreskuratzea 
galdegin zieten agintariei. "Nahi 
badute, egin dezakete. Datorren 
urteko aurrekontuetan hori po-
sible izateko partida bat gaitzea 
exijitzen dugu".

Komunikatua irakurri ostean 
Txoria txori abestu zuten Oken-
dora bertaratutakoek. Ahotsak 
eta Josu Txapartegi Txapas-en 
eskusoinuaren melodiek bete 
zuten enparantza.Herriko pentsiodunen taldeko zenbait kide, atzo (hilak 18), Gasteizen. TXINTXARRI

Helburua lortu arte 
mobilizatzen segiko dute
Lasarte-Orian, Gasteizen edo beste edonon manifestatzen jarraitzeko prest  
daudela erakutsi dute pentsiodunek. Ordainsari apalenak Lanbide arteko Gutxieneko 
Soldatarekin parekatzea galdegin diete agintariei: "Nahi badute, ahal dute"

Txalaparta-ren ikuskizuna egin 
zuen Kukai dantza taldeak, kul-
tur etxean, hilaren 13an. Jon 
Maia Sein taldeko zuzendariak 
gidatutako obra da. Ez bakarrik, 
ordea: Jesus Rubio artista ma-
drildarra izan du bidelagun. 

Zazpi dantzari oholtzaratu zi-
ren: Alain Maia, Arantza Iglesias, 
Ibon Huarte, Izar Aizpuru, Nerea 
Vesga, Izaro Urrestarazu eta Urko 
Mitxelena.

Txalaparta doinuez 
osatutako dantza 
emanaldia

Emanaldiaren eszena bat. TXINTXARRI



16

16    ARGAZKI GALERIA Ostirala 2025-12-19  TXINTXARRI ALDIZKARIA



9

ARGAZKI GALERIA   17TXINTXARRI ALDIZKARIA  2025-12-19  Ostirala



Ostirala 2025-12-19  TXINTXARRI ALDIZKARIA18    GABONAK

Txintxarri
Ostadar Boleibola saileko kideek 
denetariko emaitzak izan zituzten 
euren lehiaketetan. Gipuzkoako 
kopan, ez zuten zorterik izan eta 
Kadete Errendimendu taldeak ez 
du lehiaketako finala jokatuko. 

Tolobolei A hobea izan zen 
Usabal kiroldegian jokatutako 
finalerdian. Tolosako taldearen 
aurka fin ibili zen talde urdin 
beltza lehen jokoan, baina hu-
rrengo bietan aurkaria nagusi 
izan zen; 25-19, 25-8 eta 28-5 izan 

ziren emaitzak. Ondorioz, ur-
din-beltzek hirugarren postua 
lehiatuko dute Aiztondo Neski-
deren aurka.

Jubenilek zazpigarren postua 
izango dute jokoan, Asuncion 
Izukaitzen auka 0-3 galdu ostean 
eta kadete partaidetza taldeak, 
aldiz, hamaikagarren postua; 
Suge trebeak 1 taldek 1-3 garaitu 
zituen urdin-beltzak.

Azkenik infantil partaidetzako 
kideek hamazazpigarren postua-
rengatik borrokatuko dute Her-
nani 3rekin.

Euskal Ligan txanponaren bi 
aldeak bizi izan zituzten Ostada-
rreko ordezkariek. I. mailako 
taldeak Unaiarena Ekialde 0-3 
garaitu zuen eta II. mailakoak 
ongi borrokatu arren, ezin izan 
zuen Bera Bera garaitu (1-3).

Euskadiko selekzioa
Horrez gain, Ostadarreko kade-
te mailako bi taldekide, Nora 
Atxaga eta Maddi Fernandez, 
Euskadiko Selekzioa sortzeko 
lan saioan izan ziren Hondarri-
bian lanean, hilaren 7an.

Ostadar Boleiboleko kideek, 
ezin kopan garaipenik lortu
Kadete Errendimendu talde ezin izan da finalerako 
sailkatu eta hirugarren postua lehiatuko du

Euskal Ligako neurketa. TXINTXARRI

Txintxarri
Galari hasiera emateko, Verdini 
taldeako dantzariak pixkana-
ka-pixkanaka oholtzaratu ziren. 
Malgutasuna eta koordinazioa 
lagun, emanaldi dotorea eskaini 
zuten. 

Aurkezle Oihana Picosek mi-
kroa hartu eta ongietorria egin 
ostean, saritutako kirolarien 
lana aitortu zuen. Jarraian, la-
sarteoriatarrek praktikatzen 
dituzten askotariko kirolak era-
kutsi zituzen berariazko bideo 
baten bidez.

Udalbatzaren txanda izan zen 
hurrena. Kirol Zinegotzi Goizal-
de Pildainek eta Agustin Valdivia 
alkateak kirolaren garrantzia 

azpimarratu nahi izan zuten 
gorputza osasuntsu izateko balio 
izateaz gain, arima elikatzen 
duelako. Orobat, ariketa fisikoa 

balioez jostea ere beharrezkotzat 
eman zuten; besteak beste, elkar-
tasunez, diziplinaz eta aurkaria-
rekiko errespetuaz. 

Ondoren sarituen txanda izan 
zen: Maria Ongay, Didac Morales 
eta Jon Ibisate. Banaka igo ziren 
oholtzara eta lore sorta, Zurmai-
lu Elkarteak egindako zurezko 
oroigarria eta txapela jaso zituz-

ten udal ordezkarien eskutik. 
Hiru protagonistekin solasaldia 
egin zuen aurkezleak.

Erketz taldeko hiru dantzariek 
agurra dantzatu, eta Verdinik 
itxi zuen gala hasi bezala, dantzan. 

Udal zinegotziak, sarituak eta arukezleak talde argazkia egin zuten. TXINTXARRI

Kirol jardun eta ibilbideari, 
merezitako aitortza
2025. urtea amaitzear delarik, udalak herriko hiru kirolari saritu ditu azken hilabeteotan 
egindako esfortzua balioan jartzeko. Sari banaketa Kirolaren XI. Galan eraman da aurrera, 
ohiko legez. Ikusleek Verdini Dantza taldearen eta Erketzen saioez ere gozatu du

Emakumezko kirolari onena:  
Maria Ongay, judoka
7 urterekin hasi zen judoan eta 23 urtererekin utzi 
behar izan zuen. 16 urte geroago itzuli da 
jardunera eta Espainiako beteranoen txapelketan 
urrea lortu du. Kirolera egindako buelta "zaila" dela 

aitortu du, eta lortutako emaitzak "ezustekoak" izan direla.

Gizonezko kirolari onena:  
Didac Morales, Brazilian Jiu Jitsu kirolaria
Bi urteko epe laburrean domina ugari (urrezko sei, 
zilarrezko hiru eta brontzezko bat) lortu ditu eta 
kirolarekiko duen pasioa nabarmena da, Moralesek 
adierazi zuen ez duela inolako sakrifiziorik egin kirol 
horretan aritzea "asko" gustatzen zaiolako.

Kirol ibilbide saria:  
Jon Ibisate, errugbi epailea
Bere ibilbide luzea eta nazioartean epaile gisa 
egindako lana aitortu diote. 11 urterekin errugbian 
hasi zen eta 18 beteta utzi zuen errugbi. Munduko 
Txapelketa bat epaitzeko ametsa agertu du, baina 

20 urtez azpikoarekin konformatuko litzateke.

TXINTXARRI

Prestakuntzan aurrera egiten
Beltzak Eskolako gaztetxoek topaketa izan zuten Atsobakar kirol gunean. 
Zarautz RT, Atletico San Sebastian eta Gasteizeko Gaztedi taldeko kideekin 
batera ederki gozatu zuten entseguak, meleak eta ikasitako jokaldiak egiten. 
Gaztetxoen antzera, horrelako jardunaldietan lehen pausoak eman zituen 
nazioartean lehian dagoen Alex Saleta herritarrak. Topaketa baino egun bat 
lehenago Castilla y Leon Iberians taldearekin garaipena erdietsi zuen; 13-26 
gailendu zitzaion. Europako Superkopako lehen fasea neurketaik galdu gabe 
amaitu du taldeak eta urtarrilean lehiaketako finalerdiak jokatuko dituzte.

LOKE JUDO

LOKEko judokak, lehen postuetan
Lasarte-Oria Kirol Elkarteko (LOKE) judokek hiru hitzorduri aurre egin zieten 
hilaren 13an eta 14an. Erandioko torneoan lehiatu ziren kadeteak; Aitor Santos 
juniorra Euskadiko txapelketan aritu zen eta Iraia Diez kadetea, aldiz, Espainiako 
Superkopan, Tenerifen (Kanariar Uharteak). Guztiak ederki jardun arren, azken 
biek eskuratu zituzten emaitza aipagarrienak. Santos Euskadiko txapeldunorde 
izan zen 90 kilo azpiko mailan; Iraia Diez, aldiz, bosgarren Superkopan.

Txintxarri
Intza KEko pilotariek banakako 
txapelketan kanporaketa bati egin 
zioten aurre. Ez zuten zorterik 
izan eta kanpoan geratu dira.

Errendimenduan, Alain Polvo-
rosa alebin 2. mailako Gipuzkoa-
ko finalaren ateetan geratu da. 
Gaztelupeko Urretagoienaren 
aurka ongi borrokatu arren, 2-1 
(8-4,6-8 eta 4-2) amaitu zen finaler-
dia eta aurkaria sailkatu zen.

Oier Elola eta Kimetz Atorrasa-
gasti kadeteek ere bidea amaitu 
dute Ezker Hormako Kluben ar-
teko txapelketako final zortzire-
netan.

Atorrasagastik ezin izan zuen 
Ataungo Labakaren aurrean ezer 

egin. Aurkaria nagusi izan zen 
eta 18-4 gailendu zen.

Elolak ere ez zuen lan erraza izan 
LAPKEko Agirreren aurka Miche-

lingo pilotalekuan. Aurkariak 
ezarri zuen neurketako erritmoa 
eta 7-18 irabazi zuen.

Finalaren bila
Izan zen aldeko emaitzarik ere, 
binakako Negua txapelketan. Jon 
Pello Artetxe eta Beñat Olazabalek 
22-15 garaitu zuten Oiarpe. Nagu-
sien mailako multzoko lehia amai-
tuta, hirugarren izanik, ez dira 
azken faserako sailkatuko. 

Era honetara, lehiaketa horretan 
Intzak bikote bakarra mantendu-
ko du finalaren bidean, kadeteena. 
Finalerdian Oiarpe izango dute 
aurkari. Ezker Hormako finalau-
rrekoan ere izango dira maila 
bereko kideak.

Intzako kideek, ezin 
banakako lehietan segi
Ederki borrokatu arren, Alain Polvorosa alebina ezin izan da Errendimenduko finalera 
sailkatu. Ezker Hormako Kluben arteko banakako ordezkariak ere lehiaketatik kanpo geratu 
dira. Bikoteka, aldiz, kadeteek Negua zein Ezker Hormako finalerdiei egingo diete aurre

Oier Elola, pilotari jotzen. TXINTXARRI

Astiazaranen 
debuta, kopan
Lander Astiazaran herritarrak aste 
garrantzitsua izan du. Realaren Errege 
kopako kanporaketako deialdian 
sartzeaz gain, zelaian ere lehenengo 
minutuak jokatu zituen eta, era 
horretara, herria sortu zenetik 
lehenengoz bi lasarteoriatarrek, 
Astiazaran eta Jon Martinek jokatu 
zuten batera. Irudian ikusi daitekeen 
modura, hasiberriak gurasoen babesa 
izan zuen egun seinalatuan.

REAL SOCIEDAD

Txintxarri
Eguzki Areto Futbola klubeko 
ordezkariek jardun ederra izan 
zuten hilaren 12tik 14ra. 

Erregional I. Mailako taldeak 
izan ezik, gainerako guztiek hiru 
puntuak eskuratu zituzten. On-
doko koadroan emaitzak.

Eguberrietako etenaldia baino 
lehen, azken jardunaldia joka-
tuko dute hori-beltzek eta guztiek 
lehen postuetan mantentzeko 
lan egingo dute. 

Euskadirekin, lanean
Bestalde, Euskadiko selekzioa 
16 eta 14 urtez azpiko taldeak 
osatzeko lan saioak antolatzen 
ari da eta Eguzki Areto Futbol 
klubeko hamar jokalarik hilaren 
14an, Pasaiara eta 17an, Leioara 
(Bizkaia) egin dute bidaia entre-
namendua egiteko.

14 urtez azpikoan, Enaitz Garcia, 
Aimar Garcia, Julen Mauleon, 

Julen Murillo eta Jairo Fuciños 
eta 16 urtez azpikoan, Telmo Aran-
zadi, Alex Corcuelo, Hugo Her-
nandez, Xuhar Lucero eta Unax 
Urdangarin izan dira lanean.

Eguzkiko ordezkariek, 
jardunaldi ederra ligan
14 eta 16 urtez azpiko Euskadiko selekzioko deialdian 
sartu dira kirol taldeko hainbat jokalari

Txintxarri
Lasarte-Oriatik Buruntzara. Urte 
berri egunean Adarra igo ohi 
den moduan, urteari amaiera 
bertako gailurretik ematen dio-
te gero eta herritar gehiagok. 
Urte zahar eguneko goizean Bu-

runtzara igotzeko ohitura bila-
katu nahi izan du urtetan Osta-
dar Mendi Sailak, Ttakunen la-
guntzarekin. Azken urteetan 
lasarteoriatar ugari animatu da 
gure herria, Urnieta eta Andoain 
banatzen dituen mendira igotze-

ra eta giro ederra sortu da San 
Roke baselizako inguruetan.  

Aurten ere antolatzaileek ez dute 
huts egingo. Mendira igotzen di-
renek, 10:0etatik aurrera, zer edan 
eta jan izango dute baseliza ondo-
ko aterpean. Hori bai, "eramaten 
duguna amaitu arte" egongo di-
rela gogorarazten dute. Giroa 
berotzeko, trikitixa doinuek bete-
ko dituzte San Rokeko inguruak.

Kirola, janaria eta musika ur-
teko azken eguna ongi hasteko 
aukera polita eskainiko dute 
antolatzaileek.

Urteko azken goizari agur, 
Buruntza menditik
Hilaren 31n, goizean, Buruntzara igotzen diren 
herritarrek mokadutxo bat egiteko aukera izango dute 

San Roke baseliza ondoko aterpean giro ederra sortzen da. TXINTXARRI

Txintxarri
Donostiako belodromoan Gipuz-
koako kopako atsedenaldiaz ba-
liatuz, Gipuzkoako selekzioak 
Bordelera (Frantzia) egin zuen 
bidaia hilaren 14an eta Xabat 
Martin herritarra izan zen se-
lekzioko kideetako bat. Txirrin-
dulari gazteak Trophee Bebert 
Lesbats lehiaketan parte hartu 
eta 17 urtez azpiko mailan zila-
rrezko domina jantzi zuen.

Proba ezberdinak burutu zi-
tuzten. Scracht eta kanporaketa 
saioetan bigarren postuan sail-
katu zen Martin; puntuazio lehian, 
aldiz, lau puntu eskuratu zituen 
esprintetan. Hala ere, lehen bi 
lehietan eskuratutako puntuei 

esker, bigarren mantendu zen 
eta podiumera igo zen.

Martinek eta Andoaingo Txi-
rrindulari Eskolako herriko kideek 
ez dute atsedenik izango Egube-

rrietan; Gipuzkoa kopako hitzor-
duak izango dituzte hilaren 20an 
eta 28an eta urtarrilaren 3an.

Lehiaketako laugarren saioa, 
aldiz, hilaren 6an jokatu zuten. 
Martin kadete A multzoan lehia-
tu eta seigarren postuan amaitu 
zuen saioa. Horri esker, txapel-
ketako sailkapen orokorreko 
lehen postua mantentzen du. 

Beste bi herritar ere izan ziren 
lehian. Taldekide Dario Gomez 
kategoria bereko B taldean aritu 
zen eta junior B lehian, Luken 
Garmendia.

Gazteenek scratch, tempo eta 
puntuazio lasterketak lehiatu 
zituzten; juniorrek, aldiz, azken 
biak. 

Xabat Martin podiumera 
igo da Bordelen
Lasarte-Oriako txirrindulariak Gipuzkoako selekzioarekin parte hartu du Trophe Bebert 
Lesbats proban. Hiru lasterketa lehiatu dituzte eta sailkapen orokorrean bigarren izan da. 
Gipuzkoako kopa ere lehiatzen ari da eta oraingoz sailkapeneko buru da Martin

Martin, ezkerrean, podiumean. MA MARTIN

Ohorezko Erregional Maila
• Eguzki Arkupe 

Rehabilitaciones 
- Ttakun  4-3 

Erregional I. Maila
• Urnieta B - Eguzki ISU 

Leihoak  3-2

Gazteen Maila
• Laskorain B - Eguzki 

Lekuona Tailerra  1-10

Kadete Maila
• Eguzki Escalerilla 

Taberna - Lauburu B 7-1 

ASTEBURUKO KIROL HITZORDUAK

FUTBOLA
OHOREZKO ERREGIONAL MAILA

Ostadar SKT - Urola KE
Larunbata. 17:30. Atsobakar kirol gunean.

GORENGO MAILA

Ostadar SKT - Touring KE B
Larunbata. 16:55. Michelin kirol gunean.

ERREGIONALEN I. MAILA

Texas Lasartearra CF - Pasaia KE B
Larunbata. 18:50. Michelin kirol gunean.
Sporting de Herrera - Ostadar SKT
Igandea. 17:30. Herrera, Donostian.

OHOREZKO JUBENIL MAILA

Ostadar SKT - Usurbil FT
Igandea. 11:30. Atsobakar kirol gunean.

JUBENILEN GORENGO MAILA

Ostadar SKT - Kostkas CD B
Igandea. 10:30. Michelin kirol gunean.
Zumaiako B - Texas Lasartearra CF
Igandea. 11:00. Aita Mari, Zumaian.

JUBENILEN I. MAILA

Ostadar SKT - Intxaurrondo CD
Larunbata. 15:00. Michelin kirol gunean.
Sp. de Herrera B - Texas Lasartearra CF
Larunbata. 15:30. Herrera, Donostian.

OHOREZKO KADETE MAILA

Hernani CD - Ostadar SKT
Larunbata. 16:00. Zubipe, Hernanin.

ARETO FUTBOLA
OHOREZKO ERREGIONAL MAILA

Martutene Zumardi - Eguzki Arkupe 
Rehabilitaciones 
Larunbata. 20:00. Egiako kirol., Donostian.

ERREGIONAL I. MAILA

Eguzki ISU Leihoak - Ataun
Ostirala. 20:50. Maialen Chourraut kirol.

GAZTEEN MAILA

Anoeta FT - Eguzki Lekuona tai. 
Larunbata.12:00. Anoetan.

KADETE MAILA

Irun Futsal - Eguzki Escalerilla tab.
Igandea. 10:00. Artaleku kirol., Irunen.

GABONETAKO TXAPELKETA

Eguzki AFk antolatuta Gabonetako 
txapelketa jokatuko da.
Hilaren 22tik urtarrilaren 3ra. Maialen 
Chourraut kiroldegian.

SASKIBALOIA
K. ERRENDIMENDU URREA

Ostadar Alvite Arqu. - Andraitz KE
Igandea. 09:30. Maialen Chourraut kirol.

K. PARTAIDETZA

Ostadar SKT - Easo Basket
Larunbata. 11:30.  Maialen Chourraut kirol.

3X3 TXAPELKETA

Ostadar SKTk 3x3 txapelketa 
antolatu du.
Hilaren 27an.  Maialen Chourraut kiroldegian.

BOLEIBOLA
EUSKAL LIGA, I. MAILA

Ostadar SKT - CV Sestao
Larunbata. 18:00. Maialen Chourraut kirol.

EUSKAL LIGA, II. MAILA

Navarvoley - Ostadar SKT
Igandea. 11:30. Berriozar, Nafarroan.

GIPUZKOKO K., JUBENILAK

Aidean ZKE B - Ostadar SKT
Igandea. 14:00. Aritzbatalde kirol., Zarautzen.

GIPUZKOAKO K., K. ERRENDI.

Ostadar SKT - Aiztondo Neskide KT
Larunbata. 13:30. Maialen Chourraut kirol.

GIPUZKOAKO K., K. PARTAI.

Oarso Susperregi ed. - Ostadar SKT
Larunbata. 11:00.  Beraun kirol., Errenterian.

PILOTA
ESKUZ BINAKA, K., 3. MAILA, 1/2

LAPKE 1 - Intza
Ostirala. 18:00 (1. partida). Lazkaon

ESKUZ BINAKA, K., NEGUA, 1/2

Oierpe - Intza
Ostirala. 19:00 (1. partida). Oiartzunen.

ERRUGBIA
OHOREZKO B MAILA

Gipuzkoa Sortzen - Gaztedi RT
Larunbata.16:00. Asti, Zarautzen.

EUSKAL LIGA, I. MAILA

Betsaide Elorri RT - Gipuzkoa Sortzen
Larunbata. 15:30. Elorrio, Bizkaian.

EUSKAL LIGA, II. MAILA

Gipuzkoa Sortzen - Zaisa Txingudi
Larunbata. 15:30. Atsobakar kirol gunean.

JUDO
ESPAINIAKO KOPA

LOKEko juniorrek Espainiako 
kopako jardunaldia izango dute.
Larunbata. Torrelavega, Kantabrian.

GERRIKO BELTZAK

LOKEko kideek gerriko beltza eta 
DANen azterketak izango dituzte.
Larunbata. Goiza. Donostian.

IGERIKETA

ALEBIN LIGA

Buruntzaldea IKTko alebinek 
ligako hirugarren jardunaldiari 
aurre egingo diote.
Larunbata. 18:15. Lazkaon.

BENJAMIN JAIALDIA

Buruntzaldea IKTko benjaminek 
bigarren topaketa izango dute.
Larunbata. 16:00. Lazkaon.

ATLETISMOA
PROBA LIBREAK

Herriko atletek proba libreetako 
saioak jokatuko dituzte.
Ostirala/hilaren 27a. Anoetako 
belodromoa, Donostian.

ESKOLARTEKO PROBA LIBREAK

Ostadar atletismo eskolako 
kideek proba libreetako 
hirugarren saioa izango dute.
Larunbata.Goiza. Anoetako 
belodromoa, Donostian.

TXIRRINDULARITZA
GIPUZKOA KOPA

Andoaingo Txirrindulari eskolako 
herritarrek saioak izango dituzte.
Larunbata/Hilaren 28/Urtarrilak 3. 
Anoetako belodromoa, Donostian.

Txintxarri
Jaia, elkarteasuna eta kirola 
batzen dituen egun osoko egita-
raua dakar aurten ere San Sil-
vestre lasterketak.

Urteko azken egunean goizetik 
hasita gau partera arte, adin 
ezberdinetarako jarduerak an-
tolatu dituzte.

Haurrek hartuko dute Okendo 
plaza lehenik. Eguerdia baino 
lehen, Lasarte-Oriako Zezensuz-
ko eta Erraldoien Taldeko (LO-
ZET) kideek euren dantzekin jai 
giroan murgilduko dute herria 

eta Porrotxek haurrei zuzendu-
tako kanpaidaka egingo du. 

Bien bitartean, etxeko txikiek 
eta helduek izango dute pintxoa 
dastatzeko aukera ere elkartasun 
pintxo-potean. Aurten LOZETen-
tzat izango da diru bilketa.

Jaia nagusi
Lasterketa hasi baino ordu erdi 
lehenago, koloretako mozorroek 
eta jai giroak hartuko du berriro 
plaza. 15:30ean, korrikalari eta 
ipar martxako kirolariek bero-
ketak egiteko aukera izango dute.

Aurten kiroldegi berriko lanak 
direla eta, ibilbidea moldatu behar 
izan dute San Silvestreko kideek 
eta korrikalarien ibilbidea mo-
tzagoa izango da, 5,5 kilometro-
koa. (Ikus goiko argazkia). Ipar 
Martxako kideek, aldiz, ohiko 
bidea egingo dute; 4 kilometro.

Proba ez lehiakorra izanda ere, 
sariak banatuko dira parte har-
tzaile artean. Batetik, babesleen 
produktuak eta Realeko gizonez-
koen lehen taldeko jokalari Jon 
Martin herritarraren kamiseta 
txuri-urdina zozkatuko dituzte 

antolatzaileek dortsala dutenen 
artean. Eta bestetik, probako bi 
modalitateetako irabazleek ga-
raikurrak jasoko dituzte, baita 
mozorro onenak janzten dituzten 
partaideek ere.

Dortsalak jasotzeko
Internet bidezko izen ematea 
(www.sansilvestrelasarteoria.com) 
hilaren 28an itxiko dute San Sil-
vestreko antolatzaileek eta dor-
tsalak jaso edo aurrez aurreko 

inskripzioa egiteko hilaren 29an, 
30ean eta lasterketa egunean ber-
tan Antonio Mercero gunea izan-
go da probaren bulego. Ordutegiak 
honakoak izango dira: 29an eta 
30ean, 11:00etatik 13:30etara eta 
17:00etatik 19:30era; eta hilaren 
31n, 10:00etatik 12:00etara.

Dortsalaren kostua webgune 
bidez, 7 eurokoa da; hilaren 29an 
eta 30ean eginez gero, 10 euro 
balioko du eta egunean bertan, 
15 euro.

Denetariko morrozoak janzten dituzte lasterketako parte hartzaileek. TXINTXARRI

Mozorroak prest, San 
Silvestre lasterketarako
Egun osoko egitaraua antolatu dute San Silvestre lasterketako boluntarioek. 
Elkartasuna, jai giroa, kirola eta omenaldi txikia izango dira osagaiak. 1 dortsala 
Danok Kide elkarteari emango diote antolatzaileek. Mozorro onenek izango dute saria

11:00etan, LOZETeko buruhandiak eta erraldoiak. 
12:00etan, haur kanpaikadak Porrotxekin.
11:30etik 13:30era, pintxo-pote solidarioa, musikaz girotua. 
15:30ean, beroketa.
16:00etan, lasterketa.

Eguneko egitaraua

Nerea Eizagirre
Lilura, beldurra, harridura, poza... 
denetariko emozioak sortzen di-
tuzte erraldoi eta buruhandiek. 
Gure herrian pixkanaka gero eta 
ekimen gehiagotan ikusten ditugu 
Lasarte-Oriako Zezensuzko eta 
Erraldoien (LOZET) taldeko kideak 
kalean dantzan. Gure herritik 
kanpo ere ekimen ugaritan izan 
dira. Euren lana burutzeko Lasar-
te-Oriako Udalaren eta herritar 
ugariren laguntza duten arren, ez 
da nahikoa. Aurten San Silvestre-
ko elkartasun pintxo-poteko diru-
bilketa elkarteari zuzenduko zaio. 
Sandra Rincon eta Saioa Orotegi 
taldeko kideekin bildu gara elkar-
tearen gaineran gehiago jakiteko.

LOZET sortu baino lehen uda-
letxeak zezensuzkoa eta erral-
doiak ateratzeko jendea bilatu 
eta ordaintzen ziela jakitera eman 
digu Rinconek eta horren harira, 
herritar taldetxo batek elkartea 
sortzeko gogoa agertu zuen. 
2019an, elkarte gisa erregistratu 
eta lanean hasi ziren. 

Taldearen aurkezpena egiteko 
intentzioa zuten arren, pandemiak 
asmoa atzeratu zuela azaldu du 
LOZETeko kideak eta 2021era arte 
ezin izan zuten ekimena egin. 
Herriaren ongietorriarekin pozik 
agertu da Rincon: "Jende asko 
hurbildu zen, herriaren harrera 
oso ona izan zen. Geroztik, elkar-
te bezala indartu gara. Udalak 

esaten zigun zein festatara joan 
behar genuen, eta guk erraldoiak 
hartu eta ateratzen ginen. Orain 
guk erabakitzen dugu zer egin", 
aipatu du Rinconek. 

San Pedro Jaiak edo auzokoak 
izan, herriko beste elkarteekin 
elkarlanean aritzen da LOZET ahal 
duen guztietan: "Gure lehen hel-
burua herriko gauzak mantentzea 
da". Eta kanpora ere ateratzen da 
elkartea: "Iaz Villabonan egon ginen 
erraldoien topaketa batean, baita 
Andoainen eta Antiguan ere".

Lana eta proiektuak
Baina kalean erraldoi eta bu-
ruhandiak ateratzea ez da guztia. 
Urtean zehar, kideek bestelako 

atzeko lanak egin behar dituzte, 
panpinak mantendu. "Buruhan-
diak eta erraldoiak kalean eder-
ki egoteko atzean lana dago. 
Buruhandiak asko gastatzen 
dira. Arropak ere konpondu behar 
dira... Gastu asko dira", azaldu 
du Rinconek. Horren harira, 
duela gutxi buruhandiak mar-
gotu zituztela jakitera eman digu 
Orotegik.

Udalak emandako laguntza 
horrelako lanetara bideratzen 
du taldeak, hala ere, hamaika 
proiektu eta ideia ditu buruan: 
liburu bat, motxilak... Horien 
artean lehentasuna musika apa-
ratu berria lortzea da. "Gure 
emanaldiak musikari gabe ez du 
graziarik eta askotan txaranga-
rik ez badugu, bozgorailu batekin 
atera behar gara. Hau berriki 
apurtu zaigu eta beste bat erosi 
beharko genuke", azaldu du Rin-
conek.

Olentzero eta Mari Domingiri 
bi eskaera ere nabarmendu di-
tuzte: Ane eta Peio elkartearenak 
izatea eta erraldoi berriak.

Ane eta Peio erraldoiak Uda-
letxearenak direnez, LOZETek 
baimena eskatu behar dute kan-
pora atera nahi dituen guztietan: 
"Guk nahiago genuke gureak 
izatea edo baimen hori errazago 
lortzea".

Bi erraldoi horiez gain, beste 
batzuk ere dantzan ikusi ahal 
ditugu kalean. Horiek taldeko 
kideek egindakoak direla azaldu 
dute: "Tartalo edo Joan II eta 
guraso batek etxean egin zuen 
beste txiki bat ere badugu". Bai-
na tamaina ertaineko beste erral-
doi bat egotea ere gustatuko li-
tzaieke edo "parekatuak egoteko" 
emakumezko beste bat.

Kide bila
"Erraldoiak kalera atera eta hau-
rren irriak eta poztasunak asko 

betetzen gaitu. Horregatik lanean 
jarraituko dugu", nabarmendu 
du Orotegik. Baina ekimen guz-
tietan parte hartzeko boluntario 
talde bat du LOZETek eta deial-
dia egiten diete herritarrei el-
kartearekin bat egiteko. Zehazki, 
erraldoiak eramateko eta bu-
ruhandi izateko gazte jendea 
behar dute. "Taldean 40-50 urte-
ko jendea dago eta batzuetan lana 
dela edo min hartuta daudela, 
ezin dituzte erraldoiak dantzatu", 
aipatu du Rinconek. "Erraldoi 
bakoitzeko bi dantzari egotea ez 
litzateke gaizki egongo", gaine-
ratu du Orotegik.

Emakumeen presentzia ere 
bultzatu nahi dute. "Nafarroan 
gero eta dantzari gehiago ikusten 
dira eta gurean ere horrela izatea 
gustatuko litzaiguke. Nik Tarta-
lo probatu nuen Villabonan eta 
primeran moldatu nintzen", ja-
kitera eman du Orotegik. Horre-
tarako, erraldoiak eramateko 
entseguak egiten dituztela jaki-
narazi dute.

Elkartea, eskertua
Horretaz guztiaz gain, LOZET 
eskertua dago herriko gainerako 
elkarte, herritar eta komertzioek 
eurekin izandako jarrerarenga-
tik. "Oaintxe in deu! txarangari 
oso eskertuak gaude, behar izan 
ditugunean bertan izan direlako. 
Urruzolak bere furgoneta uzten 
digu musutruk erraldoiak era-
mateko. Denda eta tabernek ere 
laguntzen digute. Herriaren ba-
besa oso garrantzitsua da gure 
lana aurrera eramateko".

Laguntza guztia ongi etorria 
delako, San Silvestreko pintxo-po-
teko diru bilketaren onuradun 
izateagatik pozarren daude tal-
deko kideak eta herritarrak ger-
turatzera animatzen dituzte: 
"Denon artean LOZET indartsu 
mantenduko dugu!".

LOZET, San Silvestreko boluntario taldeko nahiz Oaintxe in deu! txarangako kideak eta Porrotx, iazko urte zahar goizean. TXINTXARRI

LOZETena, betetzen  
duen boluntario lana
Aurten protagonismo bikoitza izango du San Silvestre lasterketako goizeko egitarauan. 
Okendo plaza alaituko du erraldoien dantzarekin eta buruhandiekin; lasterketa ederrak 
egingo dituzte gaztetxoek. Era berean, elkartasun pintxo-poteko onuraduna izango da

EGILEA: GARBIÑE UBEDA ERANTZUNAK: PLAZANBAZAN.EUS

KOMIKIA

OSTIRALA, 19 	 GIL

LARUNBATA, 20 	 GANDARIAS-URIBE

IGANDEA, 21 		 GANDARIAS-URIBE

ASTELEHENA, 22 	 ACHA-ORBEA

ASTEARTEA, 23	 KNIESE

ASTEAZKENA, 24 	 GANDARIAS-URIBE

OSTEGUNA, 25 	 GANDARIAS-URIBE

OSTIRALA, 26 	 ACHA-ORBEA

LARUNBATA, 27 	 ORUE

IGANDEA, 28 		 ORUE

ASTELEHENA, 29 	 LASA

ASTEARTEA, 30	 GIL

ASTEAZKENA, 31 	 DE MIGUEL

OSTEGUNA, 1		 DE MIGUEL

OSTIRALA, 2 		 KNIESE

LARUNBATA, 3 	 DE MIGUEL

IGANDEA, 4 		  DE MIGUEL

ASTELEHENA, 5 	 DE MIGUEL

ASTEARTEA, 6	 ACHA-ORBEA

ASTEAZKENA, 7 	 LASA

OSTEGUNA, 8 	 GIL

'URTE OSOKO GUARDIAK'
Informazio gehiago www.cofgipuzkoa.
com webgunean eskuragarri.

GUARDIAKO FARMAZIAK
Eguneko Farmaziak: 09:00-22:00
DE ORUE: Jaizkibel plaza 2/ 943-36 26 52
ACHA-ORBEA: Hipodromo et. 6/ 943-36 35 49
DE MIGUEL: Kale Nagusia 32/ 943-37 11 51
LASA: Kale Nagusia 42 atzea/ 943-36 17 74
GIL: Kale Nagusia 24/ 943-36 07 08
KNIESE: Kale Nagusia 71/ 943-36 65 67
GANDARIAS-URIBE: I.de Loyola 9/ 943-01 95 21

GAUEKO FARMAZIA 22:00-09:00
HILAREN 31ERA ARTE
Etxebeste Farmazia: 
Elkano kalea 9 behera, Hernani. 
943-55 20 87
URTARRILAREN 1ETIK AURRERA
Castilla-Larburu Farmazia: 
Urbieta kalea 7, Hernani.  
943-55 29 41

TELEFONOAK

UDALAREN TELEFONOAK
· ERREGISTROA: 943-37 16 29
· EUSKARAKO ZERBITZUA: 
  943-37 61 84
· KIROLDEGIA: 943-37 61 82
· MANUEL LEKUONA 
· KULTUR ETXEA: 943-37 61 81
· GIZARTE ZERBITZUAK: 
  943-37 61 79
· KIUB: 943-36 16 05

· UDAL EUSKALTEGIA: 943-36 16 21
· MUNTTERI AEK: 607 62 52 33

LARRIALDI TELEFONOAK
· OSASUN ZENTROA: 943-00 79 60
· DYA: 943-46 46 22
· GURUTZE GORRIA: 943-36 39 53
· UDALTZAINAK: 943-36 24 42
· ERTZAINTZA: 943-53 88 40
· SOS DEIAK: 112

Erketz EDTko Gabon 
eskeko entseguak
Urtero bezala, Erketz EDT hila-
ren 24an Gabon eskean kantari 
aterako da, 15:30ean; dantza 
taldearen lokala (Oriamendi 
Plaza, Alcar Leihoen ondoan) 
izango da abiapuntua.  

Edozeinek parte hartu dezake 
ekimenean. Horregatik, entsegu 
bat egingo du elkarteak hilaren 
22an, 20:00etan lokalean bertan. 

Dantza taldeko kideek herri-
tarrak animatzen dituzte eskean 
parte hartzera.

 

Eskutitzak 
argitaratzeko
Eskutitzak argitaratu nahi di-
tuzten herritarrek hiru modu 
dituzte testua bidaltzeko: bule-
gora etortzea (Geltoki kalea, 4, 
behea), txintxarri@ttakun.eus 
helbide elektronikora edo Wha-
tsApp bidez, 688 68 35 10 telefo-
nora bidaltzea. Idatzia orri 
hauetan publikatua izan dadin, 
izen-abizenak zeintzuk diren 
zehaztu beharko dute.

OHARRAK

Deitu 943-37 14 48 telefonora, bidali 
haurraren izen-abizenak eta jaiotze 
data txintxarri@ttakun.eus helbide 
elektronikora edo 688 68 35 10 
WhatsApp zenbakira. Jaio da!

SUDOKUA

Zorion itzazu urteak bete, ezkondu berri edo urteurrena bete 
duten lagunak eta senitartekoak, baita jaioberriak ere

Internet 
 
· txintxarri.eus/zorionagurrak.
· Erabiltzailearekin sartu/ Erabiltzailerik ez 
baduzu izena eman.
· Bidali zorion agurra formularioa betez.
· Zorion agurra formularioan zehaztutako 
datan argitaratuko da webgunean eta 
ostiralean paperean.

Posta elektronikoa 

· Mezua bidali txintxarri@ttakun.eus 
helbidera, eta idatzi: izen-abizenak, 
urtebetetze eguna, urteurrenaren data edo 
ezkontzaren data eta nahi duzun testua.

Urte askotarako!

 OSTEGUNEKO 16:00AK ARTE JASOKO DITUGU

ETXEBIZITZA

SALDU
Denda saltzen dut. Okendo plazan 
dago, Geltoki kalea 3. 135.000 
euro. Ez da alokatzen. Interesa 
duenak dei dezala 658 08 93 80 
zenbakira.

Trastelekua saltzen dut, 20 m2., 
sotoa da, Sasoetan. 4.000 euro. 
Harremanetarako zenbakia: 644 90 
21 09.

EROSKETA
Garaje bat erosi nahi dut Mitxelin kirol 
gunearen azpian. 629 77 33 87 (Aitor).

ERRENTAN HARTU
Herri erdigunean garaje bat alokai-
ruan hartzeko prest nago. Harrema-
netarako zenbakia: 688 89 87 32.

Etxe bat alokatu nahiko nuke. 
Harremanetarako zenbakia: 687 35 
50 95.

LANA

ESKAINTZA
Interna modura lan egiteko pertso-
na behar dugu, Soziosanitario titu-

luduna. 685 70 44 40 edo 635 20 
73 86.

Hernaniko taberna bat kudeatuko duen 
norbaiten bila nabil. 687 35 50 95.

ESKARIA
Lan bila nabil: ordu, lanaldi osoak, 
externa moduan, garbiketa edo adine-
koen zaintza. Dokumentazioa dut, 
baita titulu soziosanitarioa ere. Pertso-
na serioak bakarrik deitu edo WhatsApp 

mezua bidali honako zenbakira: 666 
22 44 69.

Interna edo externa moduan lan egi-
teko prest nago. Esperientzia eta 
gomendio gutuna ditut, baita diploma 
soziosanitarioa ere. 618 81 43 63.

Etxeko garbiketa lanak egiteko prest 
nago. Esperientzia eta dokumen-
tazioa ditut. 687 35 50 95.

Lan bila nabil: garbiketak, banaketak, 
edozein lanerako prest. Asteburuetan 
ere. 631916924, 631912928 (Bruno).

Hernaniko taberna baterako langilea 
behar dut, sukalderako (pintxoak, 
ogitartekoak...). 05:00etan irekitzen 
dut. 687 35 50 95.

BESTELAKOAK

SALEROSKETA
Haritz egurra saltzen dugu, tximinia 
edota ekonomiketarako. Eskatu ostean 
etxera eramateko zerbitzua dugu. 
Harremanetarako, 667 23 23 00.

GALDUTAKO OBJEKTUAK
Ipar Martxako bi makila galdu ditut. 
Aurkitzen dituenak dei diezadala; es-
kupekoa emango diot. 687 35 50 95.

AZOKA TXIKIA

HIRIBUSA ESKELA

txintxarri-k ez du bere gain hartzen kolaboratzaileek adierazitako iritzien erantzukizunik.

Argitaratzailea
Ttakun Kultur Elkartea
Geltoki kalea 4 (behea)
20160 Lasarte-Oria
G-20407557

Administraria
Nerea Garziarena.

Erredakzioa
Nerea Eizagirre Etxeberria, 
Iñigo Gonzalez Sarobe, 
Maddi Noriega Zaldua eta 
Lierni Apaolaza 
Urdanpileta. 

Publizitatea
Irati Zatarain.

Laguntzaileak
Gorka Lasa, Lierni 
Rekondo, Gorka Alvarez, 
Aizpea Amas, Maitane 
Rebe, Jexux Artetxe eta 

OSTIRALA 19
LASARTE-ORIA Musika
Gure Lasarte Zikina eragileko 
kideek bigarren kontzertu jaialdia 
antolatu dute. Grapa eta Bellum 
taldeek joko dute. Sarrerek 5 euro 
balio dute.
Xirimiri elkartea, 20:00etan.

LASARTE-ORIA Antzerkia
Txalo Produkzioak konpainiak 
Arizona antzezlanaren emanaldia 
egingo du. Sarrerek 6 euro balio 
dute.
Kultur etxea, 20:00etan.

LARUNBATA 20
LASARTE-ORIA Tailerra
Sara Etxeberria Basoko Maxuxta 
artistak bitxiak nola egin erakutsiko 
die horretarako tailerrean parte 
hartzen duten helduei. Izena eman 
nahi dutenek 662 53 90 13 telefono 
zenbakiarekin jarri behar dute 
harremanetan. 25 euro balio ditu 
inskripzioak.
Zabaletako auzo elkartea, 
10:30etik 13:30era.

LASARTE-ORIA Literatura
0 eta 3 urte bitarteko haurrentzat 
pentsatutako hileko ipuin kontaketa 
saioa. Gurasoekin batera parte 
hartuko dute txikiek, eta saioa 
euskaraz, gaztelaniaz eta ingelesez 
izango da. Horrek ere haurrak 
liburuen mundura hurbiltzea du 
helburu, estimulu sentsorialen eta 
lotura afektiboaren bitartez.
Udal Liburutegia, 11:00etan.

LASARTE-ORIA Elkartasuna
Lasarte-Oriako Elkartasun Sareko 
kideek elikagaiak (pasta, 
garbantzuak, dilistak, arroza eta 
olioa) eta negu hotzari aurre egiteko 
materiala (kanpin dendak, lo 
zakuak, mantak, eskularruak...) 
bilduko dute, Donostiako Afari 
Solidarioak ekimeneko lagunei 
emateko.
Okendo plaza, 11:00etatik 
13:00etara.

LASARTE-ORIA Topaketa
Autodromo kultura egitasmoko 
kideek egun osoko egitaraua 

antolatu dute Iraultza oholtzara 
lelopean:
11:00etatik 14:00etara, Okendo 
plazan, azoka autogestionatua.
18:00etan, Jalgin, ma.dame 
akustikoa emanaldia.
18:30ean, Sagardotegi kalean, 
agerraldia.
19:00etan, Jalgin, herriko rap 
abeslarien erakustaldia.
Herrian barrena, goizetik hasi eta 
iluntzera arte.

LASARTE-ORIA Antzerkia
Bea Larrañaga aktoreak Donna 
Bufonna antzezlanaren emanaldia 
egingo du, haurrentzat. Sarrerek 4 
euro balio dute.
Kultur etxea, 17:00etan.

LASARTE-ORIA Gastronomia
Gaztain jan herrikoia aurrera 
eramango dute Aterpea elkarteko 
merkatariek, doan. Gainera, 
bertaratzen direnen artean 100 
euroko sei erosketa txartel 
zozkatuko dituzte.
Okendo plaza, 17:30ean.

LASARTE-ORIA Musika
Eguberrietako kontzertua emango 
dute Alboka Abesbatzako kideek; 
Iluntasunean argi izena du 
eskainiko duten ikuskizunak. Horrez 
gain, euren egitasmoa babesten 
duten bazkideen artean bi otar 
zozkatuko dituzte eta, bertaratzen 

diren ikus-entzuleek, aukera izango 
dute CEAR Euskadiko Errefuxiatuak 
Laguntzeko Espainiako Batzordeari 
dohaintza egiteko.
Ama Brigitarren komentua, 
19:30ean.

IGANDEA 21
LASARTE-ORIA Azoka
Ttakun Kultur Elkarteak eta 
Lasarte-Oriako Udalak lankidetzan 
antolatu dute San Tomas eguna 
ospatzeko egitaraua. Jardueretan 
parte hartzera animatu dituzte 
lasarteoriatarrak:
11:30etik 13:00etara, Xumela 
koruko kideen kantu jira, 
erdigunean barrena.
12:00etatik 14:30era, azoka: 
taloak, gaztainak eta edatekoa, 
Okendo plazan.
13:00etatik 14:00etara, saio 
bateratua egingo dute Plaza Dantza 
egitasmoko nahiz Erketz EDT 
taldeko kideek, Okendon.
Okendo plaza eta inguruetan, 
11:30etik aurrera.

ASTELEHENA 22
LASARTE-ORIA Parkea
Gabonetako Haur Parkea irekiko du 
udalak, urtarrilaren 5era arte.
Michelingo tenis pista (9 urtera 

LASARTE-ORIA Musika
Eguberrietako kontzertua emango dute Alboka Abesbatzako kideek; 
Iluntasunean argi ikuskizuna emango dute. Bertaratzen direnek aukera izango 
dute errefuxiatuekin lanean ari den CEAR elkarteari dohaintza egiteko.
Bihar, hilak 20, Ama Brigitarren komentuan, 19:30etik aurrera.

arteko umeentzat) edo Loidibarren 
frontoia (helduagoentzat), 
11:00etatik 14:00etara eta 
17:00etatik 20:00etara.

LASARTE-ORIA Musika
Eguberrietako kontzertua emango 
dute Udal Musika Eskolakoek.
Manuel Lekuona Kultur Etxeko 
auditorioa, 19:00etan.

ASTEARTEA 23
LASARTE-ORIA Ikuskizuna
Olentzero ikuskizun musikatua 
ikusteko aukera izango dute etxeko 
txikiek. Sarrerek 4 euro balio dute.
Kultur etxea, 17:00etan.

ASTEAZKENA 24
LASARTE-ORIA Ospakizuna
Mari Domingi, Olentzero eta lagunei 
ongietorri beroa egiteko egitaraua 
prestatu dute Ttakun Kultur 
Elkarteak eta Lasarte-Oriako 
Udalak, lankidetzan:
11:00etan, herriko ikastetxeetako 
guraso elkarteek antolatutako kantu 
jira, erdigunean barrena.
12:00etan, txokolate jana, Okendo 
plazan.
12:00etatik 14:00etara, Mari 
Domingi edo Olentzerorekin egoteko 
txandak, Antonio Mercero aretoan.
17:30ean, Mari Domingi, Olentzero 
eta lagunen desfilea, Loidibarren 
pilotalekutik Okendo plazara. 
18:00etan, ikuskizuna, Okendon.
Herrian barrena, 11:00etatik.

OSTIRALA 26
LASARTE-ORIA Zinema
Okendo Zinema Taldeak Flores para 
Antonio filma proiektatuko dute. 
Sarrerek 6 euro balio dute.
Kultur etxea, 20:00etan.

LARUNBATA 27
LASARTE-ORIA Musika
Gospel Soul Celebration taldeak 
Eguberrietako kontzertua emango 
du. Sarrerek 14 euro balio dute.
Kultur etxea, 19:00etan.

IGANDEA 28
LASARTE-ORIA Zinema
Super Charlie filma emango dute, 
haurrentzat. Sarrerak, 4 eurotan.
Kultur etxea, 17:00etan.

LASARTE-ORIA Zinema
Flores para Antonio filma emango 
dute. Sarrerek 6 euro balio dutela 
jakinarazi dute.
Kultur etxea, 19:30ean.

ASTELEHENA 29
LASARTE-ORIA Literatura
0 eta 3 urte bitarteko haurrentzat 
pentsatutako hileko ipuin kontaketa 
saioa. Gurasoekin batera parte 
hartuko dute txikiek, eta saioa 
euskaraz, gaztelaniaz eta ingelesez 
izango da. Horrek ere haurrak 
liburuen mundura hurbiltzea du 
helburu, estimulu sentsorialen eta 
lotura afektiboaren bitartez.
Udal Liburutegia, 11:00etan.

ASTEAZKENA 31
LASARTE-ORIA Erromeria
Ostadar SKTko Mendi saileko kideek 
urteroko ohitura berritu eta 
hamaiketakoa prestatuko dute 
Buruntzara igotzen direnentzat. 
Jatekoa eta edatekoa banatu 
bitartean erromeriatxoa egingo dute. 
Doako ekimena da.
San Roke baseliza alboko aterpea, 
10:00etatik aurrera.

LASARTE-ORIA Ospakizuna
San Silvestre Lasarte-Oria 
boluntario taldeko kideek egun 
osoko egitaraua prestatu dute urtea 
giro ederrean agurtzeko.
11:00etan, LOZET elkarteko 
erraldoien eta buruhandien kalejira 
hasiko da, Blas de Lezo kaleko 
lokaletik.
11:30etik 13:30era, pintxo pote 
solidarioa, Okendo plazan. Bildutako 
dirua LOZET elkarteari emango 
diote antolatzaileek. Jatekoa eta 
edatekoa zerbitzatuko dute.
11:45ean, Porrotx pailazoaren 
emanalditxoa eta haurrentzako 
kanpaikadak, Okendon (12:00etan 
jaurtiko dituzte).
15:30ean, lasterketaren aurreko 
beroketa musikatua, Saito 
gimnasioko kideen eskutik, 
Okendon.
16:00etan, lasterketa (16 urtetik 
gorakoentzat). Parte hartzaileek bi 
modalitate dituzte aukeran: korrika 
ala ipar martxa egiteko makilekin.
Kirol proba amaitu ostean, sariak 
banatuko dituzte eta 
kolaboratzaileek emandako 
produktuak zozkatuko dituzte. 1 
dortsala Danok Kideri emango diote.
Herrian barrena, goizetik hasi eta 
iluntzera arte.

